
NIRB File No.: 08MN006 
 

ᓰᑕᕝᕙ 18, 2008-ᒥ 
 
ᑑᓂ ᐅᐊᓪᔅ                       ᑐᕌᑦᑐᑦ ᐅᑯᓄᖓᓗ:  ᑰᖓᓂ ᐱᓕᕆᕕᒃᓴᓕᕆᔪᑦ       
ᐊᖓᔪᖄᖅ, ᐃᓱᒪᑕᕆᐅᔭᓪᓗᓂᓗ ᐱᓕᕆᕕᖕᒥ     
ᐅᑯᓄᖓ Sabina Silver Corporation-ᑯᓐᓄᑦ 
ᑐᕌᕈᑖ 1104 Alloy Drive 
Thunder Bay, ON-ᒥ 
 
ᑎᑎᖃᑦ ᐱᔭᐅᓂᐊᖅᑐᑦ ᑎᑎᖃᓂᐊᖅᕕᒃᑯᑦ, ᖃᕆᑕᐅᔭᒃᑯᓪᓗ, ᓱᒃᑲᔪᒃᑯᓪᓗ 
 
ᐱᔾᔪᑦ: ᐱᒋᐊᕈᑎᒋᓛᖅᑕᖏᑦ ᓄᓇᕗᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐃᓚᖓᒍᑦ 5-ᑯᑦ ᕿᒥᕐᕈᒍᑎᒃᓴᖅ ᐅᑯᐊ 

Sabina Silver Corporation-ᑯᓐᓄᑦ ᐅᕙᓂ Hackett River-ᒥ ᐱᓕᕆᕕᒃᓴᖓᑦ 
 
ᑎᑎᖃᑦ ᑐᕌᑦᑐᑦ ᑑᓂ ᐅᐊᓪᓯᒧᑦ: 
 
ᐅᕙᓂ ᔭᓐᓄᐊᕆ 21, 2008-ᒥ, ᐅᑯᐊ ᓄᓇᕗᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐱᔪᒻᒪᑕ ᐅᑯᐊ Sabina Silver 
Corporation-ᑯᑦ (ᓴᐲᓇᒃᑯᑦ Sabina-ᑯᑦ ᐅᕝᕙᓗᑭᐊᖅ ᑕᐃᓗᒋᑦ ᓇᖕᒥᓂᓕᖕᓂᒃ) ᐅᕙᓂ ᕼᑭᑦ ᑰᖓᓂ Hackett 
River-ᒥ ᐱᓕᕆᕕᒃᓴᐅᔪᒪᔪᖅ ᑐᒃᓯᕌᖅ.  ᓄᓇᕗᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᕿᒥᕐᕈᔪᒻᒪᑕ ᑐᒃᓯᕌᓂᒃ ᐅᑯᑎᒎᓇ 
ᒪᓕᒃᑐᓂᒃ ᐃᓚᖓ Part 4-ᑯᑦ ᐅᕘᓇ ᐱᖁᔭᖅᑎᒍᑦ 12-ᑯᑦ ᓄᓇᕗᑦᒥ ᓄᓇᑖᕈᑕᐅᓯᒪᔪᑦ ᐊᖏᕈᑎᑎᒍᑦ ᐊᒻᒪᓗ 
ᐅᕙᓂ ᐄᐳᕈ 3, 2008-ᒥ, ᓴᕿᖅᑕᐅᔪᔪᑦ ᖃᓄᖅᑑᕈᑎᑦ ᒥᓂᔅᑕᖓᑦᑕ ᐃᓄᓕᕆᔨᑐᖃᒃᑯᑦ ᐊᑑᑕᐅᖁᓪᓗᒋᑦ 
ᑎᓕᓯᒍᑎᖏᑦ ᕿᒥᕐᕈᔭᐅᖁᓪᓗᒋᑦ ᒪᓕᒃᑐᑦ ᐅᕘᓇ ᐃᓚᖓᒍᑦ Part 5-ᑯᑦ ᐅᕘᓇᓗᑭᐊᖅ ᐃᓚᖓᒍᑦ 6-ᑯᑦ 
ᒪᓕᒃᑕᐅᓗᑎᒃ ᐱᖁᔭᖅᑎᒍᑦ 12 ᓄᓇᕗᑦᒥ ᓄᓇᑖᕈᑕᐅᓯᒪᔪᑦ ᐊᖏᕈᑎᑦ.   
 
ᐅᕙᓂ ᓰᑕᕝᕙ 4, 2008-ᒥ, ᒪᓕᒃᑐᑦ ᐅᕘᓇ ᐃᓚᖓᓅᖓᔪᖅ Section 12.4.7-ᑯᑦ ᓄᓇᕗᑦᒥ ᓄᓇᑖᕈᑕᐅᓯᒪᔪᑦ 
ᐊᖏᕈᑎᑎᒍᑦ ᒥᓂᔅᑕ ᐃᓄᓕᕆᔨᑐᖃᒃᑯᓐᓄᑦ ᑐᓂᓯᔪᒻᒪᑦ ᕼᑭᑦ ᑰᖓᓅᖓᔪᒥᒃ Hackett River-ᒨᖓᔪᒥᒃ 
ᐱᓕᕆᐊᒃᓴᐅᔪᒪᔪᒥᒃ ᑐᒃᓯᕌᖑᓪᓗᓂ ᐅᔾᔨᑐᖅᑕᐅᖁᓪᓗᒍ ᐅᑯᓄᖓ ᓄᓇᕗᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ 
ᕿᒥᕐᕈᓛᕐᒪᑕ ᓄᓇᒥᐅᑕᓂᒃ ᓱᕐᕋᒃᓯᒪᖏᑦᑐᓂᒃ ᐊᒻᒪᓗ ᐃᓄᓯᕐᓅᖓᔪᓄᑦ ᑮᓇᐅᔾᔭᒃᓴᐅᑎᒃᓴᓂᒃ ᐊᒃᑐᐊᓂᓕᖕᓂᒃ 
ᒪᓕᒡᓗᑎᒃ ᐅᑯᑎᒎᓇ ᐃᓚᖓᒍᑦ Part 5-ᑯᑦ ᐱᖁᔭᖅᑎᒍᑦ ᓄᓇᕗᑦᒥ ᓄᓇᑖᕈᑕᐅᓯᒪᔪᑦ ᐊᖏᕈᑎᖏᑦᑎᒍᑦ 12-ᑯᑦ 
(ᑕᑯᓗᒋᑦ ᐃᓚᒋᓕᐅᑎᓯᒪᔪᑦ A-ᒥ). 
 
ᐅᕘᓇ ᒪᓕᒃᑐᑦ ᐃᓚᖓᒍᑦ Section 12.5.1-ᑯᑦ ᓄᓇᕗᑦᒥ ᓄᓇᑖᕈᑕᐅᓯᒪᔪᑦ ᐊᖏᕈᑎᖏᑦᑎᒍᑦ, ᒥᓂᔅᑕ 
ᓇᓗᓇᐃᕆᔪᔪᖅ ᓇᓪᓕᐊᓐᓅᖓᔪᓂᒃ ᐱᔾᔪᑎᖃᖅᓱᓂᒃ ᓇᓪᓕᐊᓐᓅᖓᔪᑦ ᓄᓇᕗᑦᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 
ᖃᓄᖅᑑᕈᑎᖃᖁᑦᓱᒋᑦ ᐃᓚᖓᓅᖓᔪᑦ ᒪᓕᒡᓗᒋᑦ ᕿᒥᕐᕈᓂᐊᕐᒪᒋᑦ ᐅᕗᖓᖓᔪᑦ ᕼᑭᑦ Hackett ᑯᖓᓅᖓᔪᑦ 
ᐱᓕᕆᐊᒃᓴᑦ.  ᖃᓄᐃᑦᑐᑦ ᓇᓪᓕᐊᓐᓅᖓᔪᓂᒃ ᐱᔾᔪᑎᓖᑦ ᓱᖁᐃᔭᖅᓯᒪᔭᖏᑦ ᒥᓂᔅᑕᐅᑉ ᓄᓇᕗᑦ ᐊᕙᑎᓕᕆᔩᑦ 
ᑲᑎᒪᔨᖏᑦᑕ ᕿᒥᕐᕈᓛᖅᑕᖏᑦ ᒪᑯᓄᖓᖓᔪᓂᒃ ᐱᔾᔪᑎᓖᑦ:  

i. ᐅᑯᐊ ᓴᐲᓇᒃᑯᑦ Sabina Silver Corporation-ᑯᑦ ᑐᒃᓯᕋᒻᒪᑕ ᓴᓇᕐᕈᑎᒃᓴᓂᒃ 
ᓱᕐᕋᐃᒐᔭᓪᓚᕆᒃᑐᓂᒃ ᐅᕗᖓᖓᔪᓂᒃ ᕿᖓᐅᒻᒥ ᑐᓚᒃᑕᕕᒃᓴᒥᒃ ᐊᒻᒪᓗ ᐊᖁᑎᒃᓴᒥᒃ 
ᐱᓕᕆᕕᐅᔪᒪᔪᒥᒃ ᒫᓐᓇᒃᑯᑦ ᕿᒥᕐᕈᔭᐅᒋᐊᖃᒻᒪᑦ ᑲᑎᒪᔨᓄᑦ; ᐊᒻᒪᓗ, 

ii. ᑕᒡᕗᖓᖓᔪᓂᒃ ᐱᔾᔪᑎᓖᑦ ᕿᒥᕐᕈᔭᐅᑦᓯᐊᕆᐊᖃᒻᒪᑕ ᐊᑕᐅᑦᓯᒃᑰᓚᓗᑎᒃ ᐱᓕᕆᐊᖑᓛᖅᑐᑦ 
ᐱᕙᓪᓕᐊᑎᑕᐅᓕᖅᐸᑕ ᐊᒃᓱᕈᓐᓇᖅᑐᑦ ᐱᓕᕆᐊᖑᓕᖅᐸᑕ ᐅᐊᓕᓂᐊᓂ ᕿᑎᕐᒥᐅᑦ ᓄᓇᕗᑦᒥ. 
 
 

ᐱᓕᕆᐊᒃᓴᐅᑉ ᖃᓄᐃᑦᑐᓂᖓᓂᒃ ᐱᔾᔪᑎᓖᑦ ᐊᑕᖏᖅᓱᓂ 
 

ᐅᕘᓇ ᑐᑭᓯᒋᐊᕈᓐᓇᖅᑕᓯ:  ᐅᕗᖓᖓᔪᖅ ᕼᑭᑦ ᑰᖓᓄᑦ (Hackett River) ᐱᓕᕆᐊᒃᓴᖃᕝᕕᒃ ᑐᒃᓯᕌᖅ ᐅᕘᓇ 
ᖃᕆᑕᐅᔭᒃᑯᑦ ᒪᒃᐱᕈᓐᓇᖅᑕᓯ: http://ftp.nirb.ca/REVIEWS/CURRENT_REVIEWS/08MN006-
SABINA_HACKETT_RIVER/1-SCREENING/01-APPLICATION  

 
ᑐᒃᓯᕌᖅ ᐅᕙᓃᑦᑐᖅ Hᑭᑦ ᑰᖓᓂ ᐱᓕᕆᐊᒃᓴᖅᑕᓕᒃ ᓴᓇᕕᐅᒋᐊᖃᓛᖅᑐᖅ ᐃᒡᓗᓕᐅᕐᓗᑎᒃ ᐊᒻᒪᓗ ᐊᐅᓚᑦᓯᕕᒋᓗᒍ 
ᓄᓇᐅᑉ ᖄᖓᓅᖓᔪᓂᒃ ᐊᒻᒪᓗ ᓄᓇᐅᑉ ᐃᓗᐊᓅᖓᔪᓂᒃ ᐱᑕᖃᒻᒪᑦ ᓴᕕᕋᔭᒃᓴᔭᓂᒃ ᐅᔭᕋᓐᓂᐊᖅᑕᐅᒐᔭᖅᑐᓂᒃ 
ᓄᓇᖓᓅᖓᔪᑦ ᑕᒪᒃᑮᓐᓄᑦ ᐃᓄᐃᑦ ᓄᓇᖁᑖᓄᑦ ᐊᒻᒪᓗ ᑲᓇᑕᐅᑉ ᓄᓇᖁᑖᓄᑦ ᐅᐊᓕᓂᐊᓂ ᕿᑎᕐᒥᐅᑦ ᓄᓇᕗᑦᒥ.  
ᑐᒃᓯᕌᑦ ᐃᒪᐃᑦᑐᑦ, ᐱᖓᓲᓕᖓᔪᓂᒃ ᐱᑕᖃᓪᓚᕆᒃᑐᑦ ᐅᑯᓇᓂ ᐅᕙᓂ ᐅᖁᐊᓃᑦᑐᖅ East Cleaver-ᒥ, 
ᐅᕗᖓᖓᓪᓚᕆᒃᑐᕐᓗ Main Zone-ᒥᓗ, Boot Lake-ᒥᓗ, ᓇᓗᓇᐃᔭᖅᓯᒪᔭᑦ ᑖᒃᑯᓇᓃᑦᑐᑦ ᐱᖁᑎᖃᕝᕖᑦ, 
ᐃᒪᐃᑦᑐᓂᒃ ᐱᑕᓖᑦ ᐊᑕᖏᖅᓱᑎᒃ (ᓴᕕᕋᔭᒃᓴᔭᓂ, ᑲᓐᓄᐊᒐᓐᓂᒃ, ᖃᑯᖅᑕᓂᒃ ᐅᔭᖃᓂᒃ ᑮᓇᐅᔭᒃᓴᔭᓂᒃ, ᒎᓗᓂᒡᓗ) 
ᐃᒫᒃ ᒥᒃᓴᐅᓴᒃᑐᓂᒃ 47 ᒥᓕᐊᓐ ᑖᓐᓯᓂᒃ ᐃᒃᑕᕆᓐᓂᓖᑦ.  ᐊᐅᓚᑕᐅᒐᔭᖅᑐᑦ ᐱᓕᕆᕕᐅᓗᓂ ᐃᒫᒃ ᐃᓱᒪᒋᔭᑦ 
ᑎᑭᐅᑎᓯᒪᔪᑦ ᐊᕐᕌᒍᓐᓄᑦ 14-ᓄᑦ, ᐱᓕᕆᕕᐅᒐᔭᖅᑐᖅ ᒥᒃᓴᐅᓴᒃᑐᓄᑦ ᐊᒥᓲᓂᖏᑦ ᐃᒫᒃ 250-325 
ᓇᓪᓕᑭᑕᖃᑦᑕᕐᓗᑎᒃ ᐱᓕᕆᔪᑦ ᖃᖓᓕᒫᖅ.  
 
ᓇᖕᒥᓂᓖᑦ ᐊᑐᐃᓐᓇᐅᑎᑦᓯᓛᕈᒪᖕᒪᑕ ᐱᓕᕆᕕᒃᓴᒥᒃ ᐅᕗᖓᖓᔪᓂᒃ ᕿᖓᐅᒻᒥ ᑐᓚᒃᑕᕕᒃᓴᒥᒃ ᐊᒻᒪᓗ ᐊᖁᑎᒃᓴᒧᑦ 
ᐱᓕᕆᕕᒃᓴᒥᒃ ᒫᓐᓇᓕ ᐱᓕᕆᐊᖑᒻᒪᑕ ᐅᑯᓄᖓᖓᔪᑦ ᕿᒥᕐᕈᒍᑎᑦ ᐃᓚᖓᓅᖓᔪᑦ ᐅᕘᓇ Part 5-ᑯᑦ ᕿᒥᕐᕈᒍᑖᑦ 
ᓄᓇᕗᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐃᒫᒃ ᓈᓴᐅᑎᓕᒃ ᐊᓪᓚᒃᓯᒪᔪᑎᒍᑦ (NIRB File No. 03UN114).  ᕿᖓᐅᒻᒥ 
ᑐᓚᒃᑕᕕᒃᓴᖅ ᐊᒻᒪᓗ ᐊᖁᑎᒃᓴᒨᖓᔪᑦ ᐅᑯᐊ ᐱᓕᕆᐊᕆᓂᐊᖅᑕᖓᑦ ᓴᐲᓇᒃᑯᑦ Sabina-ᑯᑦ ᐅᕗᖓᖓᔪᓂᒃ ᐃᓚᓖᑦ  
ᐃᒫᒃ ᐅᖓᓯᖕᓂᓕᖕᒥᒃ 82 km ᖃᖓᓕᒫᖅ ᐊᖁᑎᒃᓴᒨᖓᔪᒥᒃ ᐊᒻᒪᓗ ᐅᓯᔭᐅᖃᑦᑕᓛᖅᑐᑦ ᐲᔭᖅᑕᐅᓂᑯᑦ ᐅᔭᖃᑦ 
ᐱᑕᓖᑦ ᐊᑑᑎᔪᒃᓴᖅᑕᓖᑦ ᑕᒡᕙᖓᑦ ᐲᔭᖅᑕᑦ ᐅᔭᕋᓐᓂᐊᖅᕕᖕᒥᒃ ᑐᒃᓯᕌᖑᓯᒪᔪᒨᖓᔪᑦ ᐊᖁᑕᐅᖃᑦᑕᓛᖅᑐᓂᒃ 
ᐃᒪᕕᒃᑰᕐᓗᑎᒃ  ᐃᑎᔪᒃᑯᑦ  ᑐᓚᒃᑕᕕᒃᓴᒥᒃ ᕿᖓᐅᒻᒥ.  ᐅᓯᔨᓄᑦ ᐅᒥᐊᕐᔪᐊᓄᑦ ᐄᒐᖓᕕᐅᖃᑦᑕᓛᖅᑐᖅ ᑐᓚᒃᑕᖅᕕᒃ 
ᐊᒻᒪᓗ ᓄᓇᒦᑦᑐᑦ ᓂᐅᕋᐃᕕᒃᓴᑦ ᓯᕐᓗᐊᑦ ᐊᒻᒪᓗ ᐅᖅᓱᐊᓗᒃᑯᕕᖕᓄᑦ ᐃᓂᒃᓴᑦ ᑕᒫᓂ ᑐᓚᒃᑕᖅᕕᒃᑕᓕᖕᒥᒃ 
ᐊᑐᐃᓐᓇᐅᑎᓛᖅᑕᖏᑦ ᐅᑯᐊ Sabina-ᑯᑦ.  ᐃᒪᕕᒃᑰᖃᑦᑕᓛᖅᑐᑦ ᐅᒥᐊᕐᔪᐊᑦ ᐅᓯᔩᑦ ᐅᓯᖃᑦᑕᓛᖅᑐᑦ ᐅᔭᖃᓂᒃ 
ᐱᑕᓕᖕᓂᒃ ᓂᐅᕐᕈᑎᓕᕆᔨᓄᑦ ᐅᓯᖃᑦᑕᕐᓗᒋᑦ ᐊᒻᒪᓗ ᐅᑎᓕᕋᐃᒍᑎᒃ ᐅᓯᖃᑦᑕᕐᓗᑎᒃ ᓂᕿᓂᒃ ᐊᒻᒪᓗ ᐊᓯᖏᓐᓂᒃ 
ᓱᓇᒃᑯᑖᓂᒃ ᐱᓕᕆᕕᖕᒧᑦ ᐊᐅᓚᑦᓯᔪᖃᑦᑎᓪᓗᒍ.  ᑲᔪᓯᓐᓂᖏᑉᐸᑦ ᕿᖓᐅᒻᒥ ᑐᓚᒃᑕᕕᒃᓴᓕᕆᔾᔪᑎᑦ ᐊᒻᒪᓗ 
ᐊᖁᑎᒃᓴᓕᕆᔾᔪᑎᑦ ᐊᐅᓚᑕᐅᖁᔭᐅᓐᓂᖏᑉᐸᑕ ᑐᒃᓯᕋᓅᖓᔪᑦ ᐊᒻᒪᓗ ᑲᑐᔾᔭᐅᓗᑎᒃ ᐱᓕᕆᕕᖕᒨᖓᔪᑦ, ᐅᑯᐊ 
Sabina-ᑯᑦ ᑐᒃᓯᕋᑦᑐᑦ ᓴᓇᒍᒪᓪᓗᑎᒃ ᑕᒪᒃᑯᓄᖓᖓᔪᑦ ᐊᔾᔨᐸᓗᖏᓐᓂᒃ ᖃᖓᓕᒫᖅ ᐊᖁᑎᒃᓴᖃᕝᕕᖕᒥᒃ ᐊᒻᒪᓗ 
ᐃᒪᕕᖕᒨᖓᔪᒥᒃ ᐃᑎᔪᒥ ᑐᓚᒃᑕᕕᒃᓴᒥᒃ ᐅᕗᖓ ᑎᑭᐅᑎᓯᒪᔪᒥᒃ ᐅᔭᕋᓐᓂᐊᖅᕕᖕᒨᖓᓛᕐᒪᑦ ᕿᖓᐅᒻᒨᖓᓗᓂ. 
 

ᐱᓕᕆᕕᒃᓴᒥ ᒪᑯᐊ ᐃᓗᓕᕆᔭᐅᓛᖅᑐᑦ 
 

ᐅᑯᓄᖓᖓᔪᓂᒃ ᐱᔾᔪᑎᓖᑦ ᐅᓂᒃᑳᑦ ᓇᐃᓈᖅᓯᒪᔪᑦ ᐱᔾᔪᑎᓖᑦ ᐊᖏᔫᑎᓂᒃ ᐊᐅᓚᑦᓯᒍᑎᒃᓴᓂᒃ ᐊᒻᒪᓗ ᖃᓄᐃᑦᑐᑦ 
ᑕᒡᕗᖓᖓᓛᖅᑐᑦ ᐅᕙᓂ ᕼᑭᑦ ᑰᖓᓂ ᐱᓕᕆᕕᒃᓴᖅ: 

 ᐊᑐᐃᓐᓇᐅᓛᕐᒪᑕ ᒪᑯᓄᖓᖓᔪᑦ ᐃᑎᔪᒨᖓᔪᖅ ᐃᒪᕕᖕᒥ ᑐᓚᒃᑕᕕᒃᓴᖅ ᕿᖓᐅᒻᒥ ᐊᑐᐃᓐᓇᕆᔭᐅᓛᕐᒪᑦ 
ᑕᕆᐅᒃᑰᖃᑦᑕᖅᑐᓄᑦ ᐃᖏᕐᕋᔪᓕᕆᔾᔪᑎᒃᑯᑦ ᐅᓯᔭᐅᖃᑦᑕᓛᖅᑐᑦ ᓂᖀᑦ ᓄᖑᑕᐅᓲᑦ, ᓱᓇᒃᑯᑖᒃᓴᐃᓪᓗ 
ᐱᓕᕆᕕᖕᒧᑦ ᐊᒻᒪᓗ ᐅᔭᖃᑦ ᐊᑑᑎᔪᒃᓴᓂᒃ ᐱᑕᓖᑦ. 

 ᐅᑭᐅᒥ ᐊᖁᑦ ᐅᕗᖓᖓᔪᖅ ᑐᓚᒃᑕᖅᕕᖓᓄᑦ ᕿᖓᐅᑦ ᐊᓯᕈᕋᔭᕐᒪᑦ ᖃᖓᓕᒫᖅ ᐊᖁᑕᐅᔪᓐᓇᓕᕐᓗᓂ 
ᐊᖁᑦ ᐅᕗᖓᖓᔪᖅ ᕼᑭᑦ ᑰᖓᓄᑦ Hackett River-ᒥ ᐅᔭᕋᒃᓴᖅᓯᐅᖅᕕᐅᑉ ᓄᓇᖓᓄᑦ. 

 ᖃᖓᓕᒫᖅ ᐅᑭᐅᖑᒐᓗᐊᖅᐸᑦ ᐊᖁᑎᒃᓴᖅ ᐅᕙᖔᖓᔪᖅ Hackett River-ᒥ ᐅᔭᕋᒃᓴᖅᓯᐅᖅᕕᖕᒧᑦ 
ᐅᑭᐅᒃᑯᑦ ᐊᖅᑯᑦ ᕿᖓᐅᑦ ᑐᓚᒃᑕᖅᕕᖓᓅᖓᓗᓂ. 

 ᓴᓇᔪᖃᓕᖅᐸᑦ ᐊᒥᓱᓂᒃ ᐃᑳᖅᕕᐅᔪᓐᓇᖅᑐᓂᒃ ᐊᒻᒪᓗ ᑰᖕᓄᑦ ᐊᖁᑎᓂᒃ ᓱᓪᓗᓕᖕᓂᒃ, ᐃᑳᖅᕕᒃᓴᕐᓗ 
ᐅᕗᖓᖓᔪᖅ ᒪᑐᒪ ᑰᖓᓄᑦ Hackett River-ᒨᖓᔪᖅ ᖃᖓᓕᒫᖅ ᐊᖁᑕᐅᖃᑦᑕᕋᔭᕐᒪᑦ ᑕᒡᕗᖓᖓᔪᖅ. 

 ᓴᓇᔭᐅᓗᓂ ᐅᔭᕋᒃᓴᖅᓯᐅᖅᕕᖕᒥ ᒥᑦᑕᕕᒃᓴᖅ ᖃᖓᑕᔫᓄᑦ, ᐃᒫᑎᒋ 2000 m ᑕᑭᓂᓕᒃ.  
 ᕿᓂᖅᑐᓄᑦ ᐊᐅᓚᑕᑦ. 
 ᐅᕙᓂ Hackett River-ᒥ ᐅᔭᕋᒃᓴᖅᓯᐅᖅᕕᒃᓴᒦᑦᑐᑦ, ᒪᑯᓂᖓ ᐃᓚᓖᑦ (ᐊᒥᒐᖏᑦᑐᑦ): ᓄᓇᐅᑉ ᐃᓗᐊᓂ 

ᐊᒻᒪᓗ ᒪᕐᕉᒃ ᓯᓚᒻᒧᐊᖓᔫᒃ ᐃᑎᖅᓵᒃ ᐅᔭᕋᓐᓂᐊᖅᕖᒃ; ᐅᔭᖃᓂᒃ ᓯᖃᓪᓖᕕᒃ; ᐅᔭᖃᓂᒃ ᓯᖃᓪᓖᒍᑎᒥᓃᑦ 
ᐊᒃᑕᑯᑦ ᐃᓂᖃᓪᓗᑎᒃ ᐃᖕᒥᒃᑯᑦ; ᐃᒥᖅ, ᐊᒃᑕᑯᑦ ᐊᒻᒪᓗ ᐱᓕᕆᔾᔪᑎᒥᓃᑦ ᕿᒻᒪᑯᑦ ᐃᖃᖓᓃᑦᑐᒥᓂᕐᓂᒃ 
ᐊᐅᓚᑦᓯᒍᑎᑦ ᐋᕿᒃᓯᒪᔭᑦ; ᓄᓇᓖᑦ ᐊᓯᓂ ᐋᕿᒃᓯᒪᔪᑦ; ᖁᖅᑕᑯᓂᒃ ᐊᒻᒪᓗ ᓯᑎᔫᑎᓂᒃ ᐊᒃᑕᑯᖃᐅᑦ 
ᐊᐅᓚᑦᓯᕕᒃ ᑕᒪᒃᑯᓄᖓᖓᔪᓂᒃ; ᐅᖅᓱᐊᓗᒃᑯᕕᒃ ᐊᒻᒪᓗ ᐅᖅᓯᖅᑐᐃᕕᒃ; ᖄᖅᑎᑕᒐᒃᓴᓂᒃ ᐃᖑᓚᖅᕕᒃ 
ᐊᒻᒪᓗ ᐴᖃᐃᕕᒃ ᐱᓕᕆᕕᒃ ᐃᖕᒥᑰᓕᖓᔪᒥᒃ ᐃᓂᓕᒃ. 

 ᐃᑎᖅᓴᓕᐅᖅᕖᑦ, ᒪᑯᓄᖓᖓᔪᓂᒃ ᐅᔭᕋᑦ ᐱᓕᕆᔾᔪᑎᒃᓴᑦ, ᑐᐊᐸᒃᑕᖅᕕᒃ, ᐅᔭᖃᑦ ᐊᑐᖅᑕᐅᓂᐊᖏᑦᑐᑦ 
ᒫᓂᕿᔪᑦ ᐃᓂᖃᑦᑎᑕᑦ ᖃᓕᕇᓂᒃ, ᓴᓇᔾᔪᑏᓪᓗ ᐊᐅᓚᐅᑎᓖᑦ ᐊᒻᒪᓗ ᐊᐅᓚᑦᓯᔾᔪᑎᑦ. 

 ᐋᕿᒃᓯᒪᔭᒦᑦᑐᑦ ᓄᐊᑕᐅᓂᑯᑦ ᐅᔭᖃᑦ ᓯᕐᓗᐊᒦᑦᑐᑦ ᐃᒪᐃᓪᓗᐊᖅᑐᒥ (450,000 tonne-ᓂᒃ ᐃᒃᑕᕆᓐᓂᓖᑦ 
ᑕᐃᒪᓐᓇ ᐃᓂᒃᓴᒫᒥᓐᓃᑦᑐᑦ) ᑐᒃᓯᕌᖑᓯᒪᔪᒨᖓᔪᑦ ᕿᖓᐅᒻᒥ ᑐᓚᒃᑕᕕᒃᓴᒥ ᐊᒻᒪᓗ ᐊᖁᑎᒃᓴᖃᕝᕕᖕᒥ 
ᐊᒻᒪᓗ ᑐᓚᒃᑕᕕᒃᓴᒦᑦᑐᑦ ᓄᓇᒥ. 

 ᐱᔾᔪᑎᓖᑦ ᐊᒃᑕᑯᑦ ᐃᓂᒃᓴᖓᑦ ᐱᓕᕆᔾᔪᑎᒥᓂᖅᑕᓕᒃ ᑭᕕᒪᔪᓂᒃ ᑕᓯᕐᒥ ᖃᓂᒃᓴᖅᑐᒥ ᐃᖃᓗᓕᖕᒥᒃ ᑕᓯᕐᒥᒃ. 
 ᕿᒪᒃᑕᐅᓕᖅᐸᑦ ᐊᒻᒪᓗ ᓄᓇ ᓴᓗᒻᒪᓴᖅᑕᐅᓕᖅᐸᑦ. 

 
ᒪᑯᓄᖓᖓᔪᑦ ᐊᐅᓚᑕᐅᒋᐊᓖᑦ ᐊᕙᑎᓕᕆᔾᔪᑎᓅᖓᔪᓂᒃ ᕿᒥᕐᕈᔭᒃᓴᓂᒃ ᐱᓕᕆᐊᒃᓴᖃᕝᕕᐅᔪᒪᔪᒥᒃ ᐱᔾᔪᑎᓕᖕᓂᒃ, 
ᓇᖕᒥᓂᓖᑦ ᓂᕆᐅᒋᔭᐅᒻᒪᑕ ᒪᓕᑦᓯᐊᕆᐊᖃᒻᒪᑕ ᐊᑑᑕᐅᖁᔭᓂᒃ ᐱᒃᑯᔾᔨᔨᓄᑦ ᑕᒪᐅᖓᖓᔪᓄᑦ ᓄᓇᒧᑦ ᐱᖁᔭᖅᑎᒍᑦ 
ᒪᓕᒃᑕᐅᒋᐊᓕᖕᓂᒃ ᐱᓕᕆᕕᒃᓴᒨᖓᔪᑦ ᐱᔾᔪᑕᐅᑎᓪᓗᒋᑦ.  ᒪᑯᓄᖓᖓᔪᑦ ᐃᓚᒋᔭᐅᓪᓗᑎᒃ, ᑭᓯᒥᓕ 
ᐅᑯᓄᖓᑐᐃᓐᓇᐅᖏᑦᑐᖅ:  ᐃᓄᓕᕆᔨᑐᖃᒃᑯᑦ, ᓄᓇᕗᑦᒥ ᐃᒪᓕᕆᔩᑦ ᑲᑎᒪᔨᖏᑦ, ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᑦ, 
ᑲᓇᑕᒥ ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᑦ, ᑲᓇᑕᒥ ᓄᓇᒥᐅᑕᓕᕆᔨᒃᑯᑦ, ᑲᓇᑕᒥ ᐃᖏᕐᕋᔪᓕᕆᔨᒃᑯᑦ, ᓄᓇᕗᑦ 
ᒐᕙᒪᒃᑯᓪᓗ.  ᓇᖕᒥᓂᓖᑦ ᐊᑑᑎᖁᔭᑦ ᐊᐅᓚᑦᓯᓕᕈᑎᒃ ᐊᐅᓚᒋᐊᖃᕋᔭᖅᑕᖏᓐᓂᒃ, ᕿᒥᕐᕈᖃᓐᓂᕐᓗᑎᒃ 
ᓱᖁᐃᔭᐃᑦᓯᐊᖅᓯᒪᓂᐊᕐᒪᑕ ᖃᓄᐃᑦᑐᑐᐃᓐᓇᕐᓂᒃ ᐃᓚᒋᓕᐅᑎᒋᐊᓕᖕᓂᒃ ᐊᑑᑎᒍᓐᓇᖅᑕᖏᓐᓂᒃ ᐱᒃᑯᔾᔨᔩᑦ 
ᒪᓕᒡᓗᑎᒃ ᐱᔪᓐᓇᕈᑎᒥᓐᓂᒃ ᐱᖁᔭᖅᔪᐊᖅᑎᒍᑦ ᐱᓕᕆᔾᔪᑎᒥᒍᑦ ᑕᒪᒃᑯᓄᖓᖓᔪᑦ ᐊᖏᖅᑕᐅᓯᒪᒋᐊᖃᓲᑦ 
ᐱᓕᕆᐊᒃᓴᓕᕆᔾᔪᑎᓅᖓᔪᓄᑦ. 
 

ᓄᓇᕗᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐊᑑᑎᓛᕈᒪᔭᖏᑦ ᐱᕙᓪᓕᐊᑎᑦᓯᒍᑎᓅᖓᔪᑦ 
 

ᓯᕗᓪᓕᖅᐹᒥ ᐱᒋᐊᕐᖓᐅᑎᒋᓗᓂᒋᑦ ᓄᓇᕗᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐅᕘᓇ ᐃᓚᖓᒎᖓᔪᖅ Part 5-ᒥ 
ᕿᒥᕐᕈᒍᑎᓅᖓᔪᖅ ᐊᑑᑕᐅᓛᖅᑐᑦ ᐸᕐᓇᐃᒍᑎᑦ ᐱᓕᕆᐊᒃᓴᐅᔪᒪᔪᒧᑦ ᑐᒃᓯᕌᒧᑦ ᐊᒻᒪᓗ ᓱᕐᕋᐅᑎᑐᐃᓐᓇᕆᐊᓖᑦ 
ᓴᕿᐊᒐᔭᖅᑐᑦ ᐱᕙᓪᓕᐊᑎᑦᓯᕕᐅᓕᖅᐸᑦ ᐱᓕᕆᕕᒃᓴᖅ. ᓯᕗᕐᖓᒍᑦ ᐊᑑᑕᐅᓛᕈᒪᔪᑦ ᐸᕐᓇᑕᑦ 
ᐱᕙᓪᓕᐊᑎᑦᓯᒍᑎᒃᓴᓅᖓᔪᑦ ᑕᒪᒃᑯᓄᖓᖓᔪᑦ ᓱᖁᐃᔭᖅᑕᐅᒋᐊᓖᑦ ᐊᒻᒪᓗ ᖃᐅᔨᓴᖅᑕᐅᓗᑎᒃ.  ᐅᑯᐊ 
ᐊᑑᑕᐅᓛᕐᒪᑕ ᓇᓗᓇᐃᔭᖅᓯᒪᔭᑦ ᖃᓄᐃᑦᑑᓂᖏᑦ ᑕᒪᒃᑯᓄᖓᖓᔪᑦ ᓄᓇᒥᐅᑕᑦ ᐆᒪᔪᑦ ᐊᒻᒪᓗ ᐃᓄᓯᕐᓅᖓᔪᑦ 
ᑮᓇᐅᔾᔭᒃᓴᐅᑎᒃᓴᑦ ᐱᔪᓂᒃ ᐊᕙᑖᓂᒃ ᓱᕐᕋᐃᒐᔭᖅᑐᒥᒃ ᐱᓕᕆᕕᒃᓴᒥᒃ ᐊᒻᒪᓗ ᓄᓇᓖᑦ ᐃᓱᒫᓗᒋᔭᖃᕝᕕᖏᑦ.  
ᓄᓇᕗᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᒃᓯᕋᓛᖅᑐᑦ ᓇᖕᒥᓂᓕᖕᓂᒃ ᐊᒻᒪᓗ ᐃᓚᐅᔪᓂᒃ ᑭᒃᑯᑐᐃᓐᓇᕐᓂᒃ 
ᑕᒡᕗᖓᖓᔪᒧᑦ ᐱᔾᔪᑎᖃᓪᓗᑎᒃ, ᐅᑯᐊ ᐃᓚᒋᔭᐅᓪᓗᑎᒃ ᓄᓇᕗᑦ ᒐᕙᒪᒃᑯᖏᑦ ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᑦᑕ 

ᐱᓕᕆᕕᖏᓐᓂᒃ ᐱᔪᑦ, ᐊᕕᒃᑐᖅᓯᒪᔪᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ, ᓄᓇᓖᑦ ᐃᓄᖏᑦ ᒪᑯᓄᖓᖓᔪᓂᒃ 
ᐅᔾᔨᖅᑑᑎᖃᓪᓗᑎᒃ: 
 

• ᓇᓪᓕᐊᓐᓂᒃ ᐱᔾᔪᑎᓖᑦ ᐱᔪᑦ ᐱᓕᕆᕕᒃᓴᒨᖓᔪᓂᒃ ᐃᓚᒋᓕᐅᑎᓛᖅᑐᑦ ᕿᒥᕐᕈᔭᓄᑦ; 

• ᐱᔾᔪᑎᓕᖕᓂᒃ ᑕᒫᓂᒥᐅᑕᓂᒃ ᑭᓱᑐᐃᓐᓇᕐᓂᒃ ᐊᒻᒪᓗ ᓄᓇᐅᑉ ᑭᒡᓕᖓᓅᖓᔪᑦ ᐱᓕᕆᕕᒃᓴᖅ; 

• ᐱᔾᔪᑕᐅᔪᑦ ᐊᒻᒪᓗ ᐃᓱᒫᓗᒋᔭᑦ ᖃᓄᖅᑑᕈᑕᐅᒋᐊᓖᑦ ᕿᒥᕐᕈᔭᐅᓗᑎᒃ (ᒪᑯᓄᖓᖓᔪᑦ 
ᐊᔾᔨᒌᖏᑦᑐᑏᑦ ᓱᕐᕋᐃᓛᖅᑐᑦ; ᐱᕈᓗᐊᕿᔪᖃᕋᐃᑉᐸᑦ, ᓯᖁᒥᓯᒪᓕᕋᐃᑉᐸᑕ ᓴᓇᔾᔪᑎᑦ ᐊᓯᖏᓪᓗ); 

• ᐊᓯᖏᓪᓗ ᖃᓄᐃᑦᑐᑐᐃᓐᓇᐃᑦ ᕿᒥᕐᕈᔭᐅᒋᐊᓖᑦ ᐱᓕᕆᕕᒃᓴᐅᔪᒪᔪᒨᖓᔪᑦ ᑐᒃᓯᕌᒧᑦ. 

 

ᓄᓇᕗᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐋᕿᒃᓱᐃᔪᒻᒪᑕ ᑎᑎᕋᕆᐊᖓᖅᓯᒪᔪᓂᒃ ᓯᕗᓪᓕᖅᓯᐅᑎᓂᒃ ᐊᑑᑕᐅᓛᕈᒪᔪᓂᒃ 
ᐸᕐᓇᐃᒍᑎᓂᒃ ᐅᕗᖓᖓᔪᒧᑦ Hackett River-ᒥ ᐱᓕᕆᕕᒃᓴᒧᑦ, ᒪᑯᓄᖓᖓᔪᓂᒃ ᑐᒃᓯᕋᑦᑐᑦ ᖃᓄᖅᑑᕈᑎᒃᓴᑦ 
ᐅᕙᓃᑦᑐᑦ (ᑕᑯᓗᒋᑦ ᐅᕙᓂ ᐃᓚᒋᓕᐅᑎᓯᒪᔪᑦ B-ᒥ).  ᓄᓇᕗᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᖃᐃᖁᔨᔪᑦ 
ᐃᓘᓐᓇᖏᓐᓂᒃ ᐃᓚᐅᓛᖅᑐᓂᒃ ᕿᒥᕐᕈᖃᑕᐅᓗᑎᒃ ᐅᑯᑎᒎᓇ ᐃᓚᒋᓕᐅᑎᓯᒪᔪᓂᒃ ᑎᑎᕋᕆᐊᖓᖅᓯᒪᔪᑦ 
ᐊᑑᑕᐅᓛᖅᑐᓄᑦ ᐊᒻᒪᓗ ᐊᑐᐃᓐᓇᐅᑎᑦᓯᓛᕐᒪᑕ ᐅᖃᐅᓯᒃᓴᖃᕝᕕᖕᓂᒃ ᐱᔾᔪᑕᐅᑎᓪᓗᒋᑦ ᑖᒃᑯᓄᖓᖓᔪᑦ 
ᖃᐅᔨᒪᓂᓕᖕᓄᑦ ᐱᓕᕆᐊᒃᓴᓕᕆᔾᔪᑎᓅᖓᔪᓂᒃ ᐊᒻᒪᓗ ᐱᖁᔭᖅᑎᒍᑦ ᒪᓕᒃᑕᐅᒋᐊᓖᑦ ᐱᔪᓐᓇᕈᑕᐅᔪᑦ, 
ᐊᑑᑕᐅᓛᖅᑐᑦ ᓯᕗᕐᖓᓂ ᓯᑕᒻᒥᐅᑦ  ᐆᒃᑑᕝᕙ 9, 2008-ᒥ.  
 
ᓄᓇᕗᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐊᑑᑎᓛᕈᒪᔪᑦ ᐸᕐᓇᐃᒍᑏᑦ ᐊᑑᑕᐅᖁᔭᒥᓐᓂᒃ ᐋᕿᒃᓯᒪᒋᐊᖃᓛᖅᑐᓅᖓᔪᓂᒃ 
ᐃᓚᐅᓕᖅᐸᑕ ᓄᓇᓕᖕᓂ ᐃᓄᐃᑦ ᐊᒻᒪᓗ ᖃᐅᔨᒪᒋᐊᖃᑦᑕᖏᓐᓂᒃ ᐱᓕᕆᔾᔪᑎᒃᓴᓂᒃ ᑕᒪᒃᑯᐊ ᐊᑑᑕᐅᓛᕐᒪᑕ 
ᑭᒃᑯᓕᒫᓄᑦ ᖃᐅᔨᒪᔭᐅᒋᐊᓖᑦ ᐱᒋᐊᓕᓵᖅᑎᓪᓗᒋᑦ ᐱᕙᓪᓕᐊᑎᑕᐅᕙᓪᓕᐊᔪᑎᓅᖓᒻᒪᑕ ᕿᒥᕐᕈᔾᔪᑎᑦ ᖃᓄᑐᐃᓐᓇᖅ 
ᐊᑐᐃᓐᓇᐅᑎᑦᓯᒍᑎᒃᓴᓂᒃ ᑐᓴᐅᒪᑎᑦᓯᒍᑎᑦ ᐊᑑᑕᐅᓛᕐᒪᑦ ᓄᓇᓕᖕᓄᑦ ᐱᔾᔪᑕᐅᑎᓪᓗᒋᑦ ᓱᕐᕋᐃᔪᓐᓇᖅᑐᑦ ᐱᔪᑦ 
ᐅᕙᖓᑦ Hackett River-ᒥ ᐱᓕᕆᕕᒃᓴᒥᒃ.  ᓄᓇᕗᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐅᖃᖃᑎᖃᖃᑦᑕᓛᖅᑐᑦ 
ᓄᓇᓕᖕᓂ ᐃᓄᖕᓂᒃ ᐊᒻᒪᓗ ᐃᓚᐅᔪᒪᔪᓂᒃ ᓇᓗᓇᐃᔭᐃᖃᑕᐅᓗᑎᒃ ᐊᑑᑎᓂᓕᖕᓂᒃ ᓄᓇᒥᐅᑕᓂᒃ ᐊᒻᒪᓗ 
ᐊᑑᑎᓂᓕᖕᓂᒃ ᐃᓄᓯᕆᔭᓅᖓᔪᓂᒃ ᑕᒪᒃᑯᐊ ᐅᔾᔨᖅᑑᑕᐅᔭᕆᐊᖃᒻᒪᑕ ᓇᖕᒥᓂᓕᖕᓄᑦ ᐱᓕᕆᕕᒃᓴᒥᒃ 
ᑎᑎᕋᕆᐊᖓᖅᓯᒪᔪᑦ ᐊᕙᑎᓕᕆᔾᔪᑎᑦ ᖃᓄᐃᑦᑐᓂᒃ ᓱᕐᕋᐃᒐᔭᖅᑐᑦ ᑐᑭᓕᐅᖅᓯᒪᓂᖏᑦᑎᒍᑦ.  
 

ᒫᓐᓇ ᑕᖀᑦ ᐊᒡᒋᖅᑐᑦ ᐊᑑᑎᑎᓪᓗᒋᑦ, ᓄᓇᕗᑦ ᐊᕙᑎᓕᕆᔨᒃᑯᑦ ᐳᓚᕋᓛᖅᑐᑦ ᓄᓇᓕᖕᓂᒃ ᐊᒃᑐᖅᑕᐅᖃᑕᐅᓛᖅᑐᓂᒃ 
ᕿᑎᕐᒥᐅᓂᒃ ᑕᒪᒃᑯᓄᖓᖓᔪᓂᒃ ᐅᖃᖃᑕᐅᓛᕐᒪᑕ ᐃᓄᖏᑦ ᐱᔾᔪᑎᒋᔭᐅᑎᓪᓗᒋᑦ ᐅᕗᖓᖓᔪᑦ Hackett River-ᒥ 
ᐱᓕᕆᕕᒃᓴᖅ ᐊᒻᒪᓗ ᓄᓇᕗᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᕿᒥᕐᕈᓛᕐᒪᑕ ᑕᒪᒃᑯᓄᖓᖓᔪᓂᒃ ᐱᔾᔪᑎᖃᓪᓗᑎᒃ.  
ᑲᑎᒪᔩᑦ ᓱᓕ ᑐᓂᓯᓯᒪᔪᑦ ᐊᓪᓚᒃᓯᒪᔪᑎᒍᑦ ᐊᑐᐃᓐᓇᐅᑎᑦᓯᓪᓗᑎᒃ ᖃᖓᒃᑯᑦ ᐊᑑᑕᐅᖃᑦᑕᓛᖅᑐᓂᒃ ᓄᓇᓕᖕᓂᒃ 
ᑲᑎᒪᔾᔪᑕᐅᓛᖅᑐᓂᒃ.  
 

ᑐᓂᔭᐅᓛᖅᑐᑦ ᐊᑑᑎᒋᐊᖃᓛᖅᑕᖏᑦ ᒪᓕᒡᓗᒋᑦ ᓇᖕᒥᓂᓖᑦ ᐸᕐᓇᐃᕕᒋᓯᒪᕙᒌᕆᐊᓕᖏᑦ  

ᓯᕗᕐᖓᒍᑦ ᐊᕙᑎᓕᕆᔾᔪᑎᓅᖓᔪᑦ ᑐᑭᖏᑦ 

ᐅᕘᓇ ᐃᓚᖓᒎᖓᔪᖅ Section 12.5.2-ᑯᑦ ᓄᓇᕗᑦᒥ ᓄᓇᑖᕈᑕᐅᓯᒪᔪᑦ ᐊᖏᕈᑎᑦ ᐊᑑᑎᖁᔨᔪᑦ ᒪᓕᒋᐊᓕᖏᓐᓂᒃ 
ᓄᓇᕗᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓂᓯᒋᐊᖃᒻᒪᑕ ᐱᓕᕆᕕᒃᓴᒨᖓᔪᑦ ᖃᓄᐃᑦᑐᑦ ᒪᓕᒋᐊᓕᖏᑦ ᓇᖕᒥᓂᓖᑦ 
ᐸᕐᓇᐃᒍᑎᒃᓴᖏᑦ ᐊᕙᑎᓕᕆᔾᔪᑎᓅᖓᔪᑦ ᑐᑭᓕᐅᕈᑎᖏᑦ.  ᐊᕙᑎᓕᕆᔾᔪᑎᓅᖓᔪᓂᒃ ᐱᔾᔪᑎᓖᑦ ᑐᑭᓕᐅᖅᓯᒪᔪᑦ 
ᐃᓗᓕᖃᑦᑎᓪᓗᒋᑦ ᐊᑕᖏᖅᑐᓂᒃ ᐊᓪᓚᒃᓯᒪᔪᓂᒃ ᐋᕿᒃᓯᒪᕙᒌᕆᐊᓕᖏᑦ ᓇᖕᒥᓂᓖᑦ ᐋᕿᒃᓯᒪᒍᑎᖃᒻᒪᑕ ᒪᓕᒃᓱᑎᒃ 
ᐊᑑᑕᐅᖁᔭᓂᒃ ᒪᓕᒃᑕᐅᓗᑎᒃ ᑐᓂᓛᖅᑕᖏᑦ ᓄᓇᕗᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᒪᑯᓄᖓᖓᔪᓂᒃ ᐱᔾᔪᑎᓕᖕᓂᒃ 
ᓯᕗᕐᖓᒍᑦ ᖃᐅᔨᒪᔭᑦ, ᕿᒥᕐᕈᒍᑎᑦ, ᑐᓴᐅᒪᑎᑦᓯᒍᑏᑦ ᖃᐅᔨᒪᔭᐅᒋᐊᓕᖕᓂᒃ ᐱᔾᔪᑎᓕᖕᓂᒃ ᓄᓇᒥᐅᑕᓂᒃ ᐊᒻᒪᓗ 

ᐃᓄᓯᕐᓅᖓᔪᓂᒃ ᑮᓇᐅᔾᔭᒃᓴᐅᑎᓅᖓᔪᓂᒃ ᓱᕐᕋᐃᓂᐊᖅᑐᑦ ᐱᔪᑦ ᐱᓕᕆᕕᒃᓴᒥᒃ ᑐᒃᓯᕌᒥᒃ.  ᐊᕙᑎᓕᕆᔾᔪᑎᑦ ᑐᑭᖏᑦ 
ᑐᓴᒐᒃᓴᑦ ᐊᓪᓚᒃᓯᒪᔪᑦ ᐊᑐᐃᓐᓇᐅᑎᑦᓯᕕᐅᓂᐊᕐᒥᖕᒪᑕ ᓇᓗᓇᐃᔭᖅᓯᒪᔭᐅᔭᕇᖅᑐᓂᒃ ᐊᒻᒪᓗ ᐱᕙᓪᓕᐊᑎᑕᑦ 
ᐸᓚᕈᑎᒃᓴᓂᒃ ᐊᑐᐃᓐᓇᖅᑕᖃᕆᐊᖃᒻᒪᑕ ᐱᓕᕆᔾᔪᑎᒃᓴᓂᒃ - ᐋᕿᒃᓯᒪᕙᒌᖅᑐᑦ ᐊᐅᓚᑦᓯᒍᑎᒃᓴᑦ, ᐸᓚᕈᑎᒃᓴᑦ 
ᐅᕝᕙᓗᑭᐊᖅ ᓱᕐᕋᐃᓗᐊᖁᓇᒋᑦ ᓱᕐᕋᐃᓛᖅᑐᑦ ᐱᔪᑦ ᐊᐅᓚᑦᓯᔾᔪᑎᓅᖓᔪᓂᒃ ᐅᕝᕙᓗᑭᐊᖅ ᐱᓕᕆᕕᖕᒥᒃ ᐱᔪᑦ.     

ᓄᓇᕗᑦᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓴᕿᓛᕐᒪᑕ ᑐᓴᒐᒃᓴᓂᒃ ᐱᔾᔪᑎᓕᖕᓂᒃ ᖃᓄᖅ ᐊᑑᑕᐅᓛᖅᑐᓂᒃ 
ᐱᕙᓪᓕᐊᔭᓄᑦ ᐊᒻᒪᓗ ᐊᑑᑕᐅᓕᖅᐸᑕ ᐱᕙᓪᓕᐊᑎᑦᓯᔾᔪᑎᑦ ᐊᕙᑎᓕᕆᔾᔪᑎᓅᖓᔪᑦ ᑐᑭᖏᑦᑎᒍᑦ ᐊᓪᓚᒃᓯᒪᔪᑎᒍᑦ 
ᒪᓕᒃᑕᐅᒋᐊᓖᑦ, ᑐᓂᐅᖃᖅᑕᐅᓛᕐᒪᑕ ᐊᑑᑕᐅᒋᐊᓖᑦ ᒪᓕᒃᑕᐅᓗᑎᒃ ᐃᓚᐅᓛᖅᑐᓄᑦ ᑕᒪᒃᑯᓄᖓᖓᔪᓄᑦ 
ᐱᔾᔪᑎᓕᖕᓂᒃ, ᐱᕕᒃᓴᖃᑦᑎᑕᐅᓛᕐᒥᔪᑦ ᖃᓄᑐᐃᓐᓇᖅ ᐃᓱᒪᒋᔭᓅᖓᔪᓂᒃ ᐅᖃᐅᓯᒃᓴᖃᕝᕕᖕᓂᒃ.  ᓄᓇᕗᑦ 
ᐊᕙᑎᓕᕆᔩᑦ ᑲᑎᒪᔨᖏᑦ ᑭᖑᕐᖓᒍᑦ ᐋᕿᒃᓱᐃᓛᕐᒪᑕ ᖃᓄᖅ ᐊᑑᑕᐅᖁᔭᒥᓐᓂᒃ ᒪᓕᒃᑕᐅᖁᓪᓗᒋᑦ ᐊᑑᑕᐅᖁᔭᒥᓐᓂᒃ 
ᐱᖁᔨᕗᖔᑎᒍᑦ ᖃᓄᑐᐃᓐᓇᖅ ᓈᒻᒪᓈᖅᑕᖅᓯᒪᑎᓪᓗᒋᑦ, ᑭᖑᓪᓕᖅᐹᑦ ᐊᑑᑕᐅᖁᔭᑦ ᒪᓕᒃᑕᐅᓗᑎᒃ, ᑐᓂᓛᖅᑕᖏᑦ 
ᓇᖕᒥᓂᓕᖕᓄᑦ ᑖᒃᑯᐊ ᐋᕿᒃᓱᐃᓛᕐᒪᑕ ᑎᑎᕋᕆᐊᖓᖅᓯᒪᔪᓂᒃ ᐊᕙᑎᓕᕆᔾᔪᑎᓅᖓᔪᑦ ᑐᑭᖏᓐᓂᒃ ᑐᓴᒐᒃᓴᓂᒃ.  
ᐅᕘᓇ ᐃᓚᒋᓕᐅᑎᓯᒪᔪᑦ Section 12.5.2. ᓄᓇᕗᑦᒥ ᓄᓇᑖᕈᑕᐅᓯᒪᔪᑦ ᐊᖏᕈᑎᒃᑯᑦ ᐱᑕᓖᑦ ᐃᓚᒋᓕᐅᑎᓯᒪᔪᓂᒃ 
ᑐᓴᒐᒃᓴᓂᒃ, ᐊᑲᐅᓈᖅᓯᒪᑎᓪᓗᒋᑦ, ᐱᔾᔪᑎᓖᑦ ᐊᕙᑎᓕᕆᔾᔪᑎᓅᖓᔪᑦ ᑐᑭᖏᓐᓂᒃ (ᓄᓇᕗᑦ ᐊᕙᑎᓕᕆᔨᒃᑯᑦ 
ᑲᑎᒪᔨᖏᑦᑕ ᖁᓕᓄᑦ 10-ᓄᑦ ᑎᑭᐅᑎᓯᒪᔪᑦ ᐊᕙᑎᓕᕆᔾᔪᑎᓅᖓᔪᑎᒍᑦ ᐋᕿᒃᓯᒪᔪᑦ ᑐᑭᖏᑦ) ᐊᒻᒪᓗ ᐊᖏᖅᑕᖏᑦ 
ᐊᑑᑕᐅᖁᓪᓗᒋᑦ ᓄᓇᕗᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐱᔪᓐᓇᕈᑎᒥᒍᑦ ᐃᓚᒋᓕᐅᑎᑎᓪᓗᒋᑦ, “ᖃᓄᑐᐃᓐᓇᖅ 
ᐊᓯᖏᓐᓂᒃ ᐱᔾᔪᑎᓖᑦ ᐃᒃᐱᓇᖅᑐᓂᒃ ᑖᒃᑯᐊ ᓄᓇᕗᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᖃᓄᖅᑑᕈᑎᒃᓴᖏᓐᓅᖓᔪᑦ.”  

ᑐᓴᒐᒃᓴᑲᓐᓃᑦ ᖃᐅᔨᒪᔾᔪᑎᒃᓴᑦ ᐋᕿᓱᖅᓯᒪᔭᑦ ᐊᕙᑎᓕᕆᔾᔪᑎᓅᖓᔪᓂ ᑐᑭᓕᐅᖅᓯᒪᔪᓃᑦᑐᑦ ᐊᒻᒪᓗ 
ᖃᓄᑐᐃᓐᓇᖅ ᐊᑑᑎᒋᐊᓕᖏᑦ ᒪᓕᒡᓗᒋᑦ ᓇᖕᒥᓂᓖᑦ, ᐊᑏ ᐅᑯᑎᒎᓇ ᑕᑯᓗᒋᑦ ᓄᓇᕗᑦ ᐊᕙᑎᓕᕆᔨᒃᑯᑦ 
ᑲᑎᒪᔨᖏᑦᑕ ᒪᓕᒋᐊᓕᖏᓐᓃᑦᑐᑦ 7-ᒥ - ᐋᕿᓱᖅᓯᒪᔭᐅᕙᒌᖅᑐᑦ ᐊᕙᑎᓕᕆᔾᔪᑎᓅᖓᔪᑦ ᑐᑭᖏᑦ (ᐅᕘᓇ 
ᐊᑐᐃᓐᓇᑦ ᖃᕆᑕᐅᔭᒃᑯᑦ http://ftp.nirb.ca/GUIDES/). 
 
ᓱᓕᓛᒃ, ᓄᓇᕗᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᒃᓯᕋᑦᑐᑦ ᐅᖃᐅᓯᒃᓴᖃᕝᕕᖕᓂᒃ ᖃᓄᑐᐃᓐᓇᖅ ᐊᒻᒪᓗ ᖃᓄᖅᑑᕈᑎᑦ 
ᑎᑎᕋᕆᐊᖓᖅᓯᒪᔪᓃᑦᑐᑦ ᐸᕐᓇᐃᒍᑎᓂᒃ ᐱᔾᔪᑎᓖᑦ Hackett River-ᒨᖓᔪᓂᒃ ᐱᓕᕆᕕᒃᓴᖅ ᐋᕿᒃᓯᒪᒋᐊᓖᑦ 
ᐅᕙᓂ ᓇᒡᒐᔾᔭᐅ, ᓯᑕᒻᒥᐅᑦ  ᐆᒃᑑᕝᕙ 9, 2008-ᒥ.  ᓇᑦᓯᐅᑎᓪᓗᒋᑦ ᐃᓘᓐᓇᑎᒃ ᐅᖃᐅᓯᒃᓴᓕᒫᑦ ᐃᓱᒪᒋᔭᑦ 
ᑐᕌᑦᑎᓪᓗᒋᑦ ᓄᓇᕗᑦ ᐊᕙᑎᓕᕆᔩᑦ ᑲᑎᒪᔨᖏᑦᑕ ᑲᒪᔨᖓᓄᑦ ᐊᐅᓚᑦᓯᕕᖕᒥ, ᐃᒫᒃ ᐊᑎᓕᒃ ᓚᓯᓕ ᐸᐃᔭᑦ Leslie 
Payette, ᐅᕙᓂ ᖃᕆᑕᐅᔭᒃᑯᑦ lpayette@nirb.ca, ᐅᕗᓇᓘᓐᓃᑦ ᑎᑎᖃᑦ ᐊᖁᑖᒍᑦ ᓱᒃᑲᔪᒃᑯᑦ (867) 983-2594. 
 
ᖃᓄᑐᐃᓐᓇᖅ ᐊᐱᖁᑎᒃᓴᑦ ᐅᕝᕙᓗᑭᐊᖅ ᖃᓄᑐᐃᓐᓇᖅ ᐃᓱᒪᒋᔭᑦ ᐱᔾᔪᑎᓖᑦ ᐅᑯᓄᖓᖓᔪᓂᒃ ᓄᓇᕗᑦᒥ 
ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐅᕘᓇ ᐃᓚᖓᓃᑦᑐᑦ Part 5-ᑯᑦ ᕿᒥᕐᕈᔭᐅᓂᐊᖅᑐᑦ ᐅᕗᖓᖓᔪᒥᒃ ᐱᔾᔪᑎᓖᑦ 
Hackett River-ᒥ ᐱᓕᕆᕕᒃᓴᓕᕆᔪᑦ ᓇᑦᓯᐅᔾᔭᐅᒋᐊᓖᑦ ᐅᕗᖓ ᑐᕌᓪᓗᑎᒃ 867-983-4612 (sautut@nirb.ca), 
ᓄᓇᕗᑦ ᐊᕙᑎᓕᕆᔩᑦ ᑲᑎᒪᔨᖏᑦᑕ ᑐᑭᐅᒧᐊᒃᑎᑦᓯᔨᐊᓐᓄᑦ ᐱᓕᕆᐊᒃᓴᓕᕆᔾᔪᑎᓅᖓᔪᑦ ᐅᕗᖓ Jeff Rusk-ᒧᑦ 
ᐅᕙᓂ 867-983-4611 (jrusk@nirb.ca) ᐅᕗᖓᓘᓐᓃᑦ ᓄᓇᕗᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᑐᓪᓕᐊ ᐱᓕᕆᔨ 
ᐊᕙᑎᓕᕆᔾᔪᑎᓅᖓᔪᓄᑦ ᓴᓇᕐᕈᑎᓂᒃ, ᐃᒫᒃ ᐊᑎᓕᒃ ᐊᒫᓐᑕ ᕼᓐᓴᓐ Amanda Hanson, ᐅᕗᖓ 867-83-4615 
(ahanson@nirb.ca).  
 
ᑎᑎᕋᑦᑐᖅ, 
 

 
ᓯᑎᐊᐸᓂ ᐊᐅᑐᑦ Stephanie Autut 
ᑐᑭᒧᐊᒃᑎᑦᓯᔨ 
ᓄᓇᕗᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ 

ᑎᑎᕋᖅᓯᒪᔪᓂᒃ ᐱᖃᑕᐅᔪᑦ:  ᑲᑎᒪᔨᖅᔪᐊᖅ Chuck Strahl, ᒥᓂᔅᑕ, ᐃᓄᓕᕆᔨᑐᖃᒃᑯᓐᓄᑦ, ᓘᑲᓯ 

ᐊᕋᒍᑕᐃᓐᓇᖅ, ᐃᒃᓯᕙᐅᑕᐅᑲᐅᓐᓇᖅᑐᖅ ᓄᓇᕗᑦ ᐊᕙᑎᓕᕆᔨᒃᑯᑦ 
ᑲᑎᒪᔨᖏᓐᓄᑦ  

 
ᑎᑎᖃᑦ ᐅᑭᐊ ᐃᓗᐊᓃᑦᑐᑦ: ᐃᓚᒋᓕᐅᑎᓯᒪᔪᑦ A-ᒥ:  ᒥᓂᔅᑕᒧᑦ ᐃᓄᓕᕆᔨᑐᖃᒃᑯᓐᓄᑦ ᑲᓇᑕᒥ 

ᖃᓄᖅᑑᕈᑎᑦ ᐱᔾᔪᑎᓖᑦ:  ᐅᑯᐊ Sabina Silver Corporation-ᑯᑦ ᐅᕙᓂ 
Hackett River-ᒥ ᐱᓕᕆᕕᒃᓴᒥᒃ 
ᐃᓚᒋᓕᐅᑎᓯᒪᔪᑦ B-ᒥ:   ᑎᑎᕋᕆᐊᖓᖅᓯᒪᔪᑦ ᐊᑑᑕᐅᓛᕈᒪᔪᑦ ᐅᕗᖓᖓᔪᒥᒃ 
ᐱᔾᔪᑎᓖᑦ ᓄᓇᕗᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐊᕙᑎᓕᕆᔾᔪᑎᓅᖓᔪᓂᒃ 
ᕿᒥᕐᕈᒍᑎᖏᑦ ᐅᕗᖓᖓᔪᑦ Hackett River-ᒥ ᐱᓕᕆᕕᒃᓴᒧᑦ 

ᐃᓚᒋᓕᐅᑎᓯᒪᔪᑦ A-ᒥ 
ᒥᓂᔅᑕᒧᑦ ᐃᓄᓕᕆᔨᑐᖃᒃᑯᓐᓄᑦ ᑲᓇᑕᒥ ᖃᓄᖅᑑᕈᑎᑦ ᐱᔾᔪᑎᓖᑦ:  ᐅᑯᐊ Sabina Silver Corporation-ᑯᑦ 

ᐅᕙᓂ Hackett River-ᒥ ᐱᓕᕆᕕᒃᓴᖅ 

ᐃᓚᒋᓕᐅᑎᓯᒪᔪᑦ B-ᒥ 
  ᑎᑎᕋᕆᐊᖓᖅᓯᒪᔪᑦ ᐊᑑᑕᐅᓛᕈᒪᔪᑦ ᐱᔾᔪᑎᓖᑦ ᓄᓇᕗᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ 

ᐊᕙᑎᓕᕆᔾᔪᑎᓅᖓᔪᓂᒃ ᕿᒥᕐᕈᒍᑎᖏᑦ ᐅᕗᖓᖓᔪᒥᒃ Hackett River-ᒥ ᐱᓕᕆᕕᒃᓴᖅ 
 
 

ᐅᑯᐊ ᒪᓕᒃᑐᑦ ᐅᕙᖓᓂᑕᓂᒃ ᔭᓐᓄᐊᕆ 2008-ᒥ ᐅᓂᒃᑳᑦ ᐱᓕᕆᕕᒃᓴᑦ ᖃᓄᐃᑦᑑᒻᒪᖔᖅ ᐊᒻᒪᓗ ᖃᓄᐃᑦᑐᑦ 

ᐊᑑᑕᐅᒋᐊᓖᑦ ᒪᓕᒃᑐᑦ ᓄᓇᕗᑦᒥ ᓄᓇᑖᕈᑕᐅᓯᒪᔪᑦ ᐊᖏᕈᑎᖏᑦᑎᒍᑦ, ᒪᑯᐊᑕᒡᒐ ᐊᓪᓚᒃᓯᒪᔪᑦ 

ᑎᑎᕋᕆᐊᖓᖅᓯᒪᔪᓂ ᐊᑑᑎᓛᕈᒪᔭᖏᑦ ᓄᓇᕗᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᕿᒥᕐᕈᓗᒋᑦ: 

 
1) ᓄᓇᕗᑦᒥ ᓄᓇᑖᕈᑕᐅᓯᒪᔪᑦ ᐊᖏᕈᑎᑦ - ᐅᕙᓂ ᐃᓚᖓᓂ Section 12.5.2, (ᐱᔾᔪᑎᑦ a – j)  

 
a) ᐱᓕᕆᕕᒃᓴᐅᑉ ᖃᓄᐃᑦᑐᓂᕆᓛᖅᑕᖓ, ᐃᓚᓖᑦ ᒪᑯᓄᖓᖓᔪᓂᒃ ᐱᔾᔪᑕᐅᔪᑦ ᐊᒻᒪᓗ ᐊᑑᑕᐅᓂᐊᖅᑐᑦ 

ᐱᓕᕆᕕᒃᓴᒨᖓᔪᑦ; 

b) ᓂᕆᐅᒋᔭᑦ ᒪᑯᓄᖓᖓᔪᑦ ᖃᓄᐃᑦᑐᑦ ᓄᓇᑐᐃᓐᓇᕐᒨᖓᔪᑦ ᓱᕐᕋᒃᓯᒪᖏᑦᑐᒥ, ᐃᓄᓯᕐᓅᖓᔪᓪᓗ 

ᑮᓇᐅᔾᔭᒃᓴᐅᑎᒃᓴᑦ ᓱᕐᕋᐃᓂᐊᖅᑐᑦ ᐱᓕᕆᕕᒃᓴᒨᖓᔪᑦ; 

c) ᓯᕗᕐᖓᒍᑦ ᓂᕆᐅᖕᓇᖅᑐᑦ ᓱᕐᕋᐃᓂᐊᖅᑐᑦ ᐊᕙᑖᓂᒃ ᑕᐃᒪᐃᑎᑕᑦ ᐱᓕᕆᕕᒃᓴᒧᑦ; 

d) ᐊᑑᑕᐅᓂᐊᖅᑐᑦ ᑐᖏᓕᐊᕇᑦ ᐱᕙᓪᓕᐊᑎᑦᓯᒍᑎᑦ ᓇᖕᒥᓂᓖᑦ ᑐᒃᓯᕌᖏᑦ ᒪᑯᓄᖓᖓᔪᑦ 

ᐃᓚᒋᔭᐅᓪᓗᑎᒃ ᖃᓄᐃᑦᑐᑐᐃᓐᓇᐃᑦ ᓇᓪᓕᐅᒃᑯᒫᑦ ᓯᕗᕐᖓᒍᑦ ᐋᕿᒃᓯᒪᒋᐊᓖᑦ, ᓱᕐᕋᐃᓗᐊᖁᓇᒋᑦ 

ᐊᒻᒪᓗ ᐸᓚᖁᓪᓗᒋᑦ ᓱᕐᕋᐃᓪᓚᕆᒍᓐᓇᖅᑐᑦ ᑕᒡᕗᖓᖓᔪᓂᒃ ᐱᔪᑦ; 

e) ᐱᕙᓪᓕᐊᔭᐅᓛᖅᑐᑦ ᓇᖕᒥᓂᓖᑦ ᑐᒃᓯᕋᖅᑕᖏᑦ ᐊᑑᑎᓂᖃᑦᓯᐊᖅᑎᓪᓗᒋᑦ ᐱᓕᕆᕕᒃᓴᒨᖓᔪᑦ, 

ᓇᓗᓇᐃᔭᖅᓯᒪᔭᑦ ᖃᓄᐃᑦᑐᑦ ᖃᓄᖅᑑᕈᑎᒃᓴᑦ ᑐᓂᓗᒋᑦ ᖃᓄᖅᑑᕈᑎᖃᕝᕕᒋᓛᕐᒪᒋᑦ ᓄᓇᓖᑦ ᐊᒻᒪᓗ 

ᓄᓇᐅᑉ ᐊᕕᒃᑐᖅᓯᒪᓂᐊᓅᖓᔪᑦ ᐊᑑᑎᓂᖃᖅᕕᐅᓂᐊᕐᒪᑕ; 

f) ᐱᕙᓪᓕᐊᓂᖃᑦᑎᓪᓗᒋᑦ ᐊᑑᑕᐅᓛᖅᑐᑦ ᓇᖕᒥᓂᓖᑦ ᑐᒃᓯᕋᖅᑕᖏᑦ ᐅᑎᖅᑎᕆᐊᓖᑦ ᖃᓄᑐᐃᓐᓇᖅ 

ᓱᕐᕋᐃᒍᑕᐅᓯᒪᔪᓅᖓᔪᑦ ᓄᓇᒥᒃ ᑕᐃᒪᐃᒃᑲᕐᑕᖏᓐᓂᒃ ᐱᓕᕆᕕᒃᓴᐅᑉ; 

g) ᖃᐅᔨᓴᕈᑎᒃᓴᑦ ᐱᓕᕆᔾᔪᑕᐅᓗᑎᒃ ᓇᖕᒥᓂᓖᑦ ᑐᒃᓯᕋᖅᑕᖏᑦ ᐋᕿᒃᓯᒪᒍᑎᒃᓴᓅᖓᔪᑦ ᐱᔾᔪᑎᓖᑦ 

ᓄᓇᒥᐅᑕᓂᒃ ᐱᐅᓯᖅᓱᖅᑐᓂᒃ ᐊᒻᒪᓗ ᐃᓄᓯᕐᓅᖓᔪᑦ ᑮᓇᐅᔾᔭᒃᓴᐅᑎᒃᓴᑦ ᐊᓐᓇᐅᒪᐅᑎᑦ; 

h) ᐊᑑᑕᐅᓛᕈᒪᔪᑦ ᓄᓇᒨᖓᔪᑦ ᐊᒻᒪᓗ ᐃᒥᕐᒨᖓᔪᑦ ᓇᖕᒥᓂᓖᑦ ᐃᓱᒫᓗᒐᐃᔭᖅᓯᒪᔭᖏᑦ, ᐅᕝᕙᓗᑭᐊᖅ 

ᕿᓂᕆᐊᓖᑦ ᐊᑑᑕᐅᒐᔭᖅᑐᓂᒃ ᐃᓱᒫᓗᒐᐃᔭᕈᑎᒃᓴᓂᒃ ᓯᕗᕐᖓᒍᑦ ᖃᓄᐃᓕᔪᖃᑳᓪᓚᓂᖅᐸᑦ; 

i) ᐊᑑᑕᐅᔪᓐᓇᖅᑐᑦ ᓇᓪᓕᐊᑐᐃᓐᓇᖅ ᐋᕿᒃᓱᐃᔾᔪᑎᒃᓴᒫᑦ ᑐᒃᓯᕋᖅᑕᒨᖓᔪᑦ; ᐊᒻᒪᓗ 

j) ᐊᓯᖏᑦ ᐱᔾᔪᑕᐅᔪᑦ ᓄᓇᕗᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᖃᓄᖅᑑᕈᑎᒃᓴᖏᓐᓅᖓᔪᑦ. 

 

2) ᐅᕙᓂ Hackett Rive-ᒥ ᐱᓕᕆᕕᒃᓴᐅᑉ ᐃᓗᓕᕆᓛᖅᑕᖏᑦ 

ᐅᑯᐊ ᐱᔾᔪᑎᓖᑦ ᖃᓄᐃᑦᑐᓪᓚᕆᓐᓂᒃ ᐱᓕᕆᐊᖑᓛᖅᑐᓂᒃ ᐊᒻᒪᓗ ᖃᓄᖅ ᐊᑑᑎᓛᖅᑕᖏᓐᓂᒃ ᐅᑯᐊ Hackett 

River-ᒥ ᐱᓕᕆᕕᒃᓴᕆᔪᒪᔭᖓᓅᖓᔪᑦ ᑐᒃᓯᕌᖓᓐᓄᑦ.  ᒪᑯᓄᖓᖓᔪᑦ ᓱᕐᕋᐃᑐᐃᓐᓇᕆᐊᓖᑦ ᐊᓯᕈᐃᓗᑎᒃ ᓄᓇᒥᒃ, 

ᓂᕐᔪᑎᓂᒃ ᐅᕝᕙᓗᑭᐊᖅ ᐃᓄᐃᑦ ᐊᓐᓇᐅᒪᐅᑎᒋᕙᒃᑕᖏᓐᓂᒃ ᖃᓄᑐᐃᓐᓇᖅ ᐊᐅᓚᑦᓯᕕᒋᓲᖏᓐᓂᒃ, ᒪᑯᓄᖓᖓᔪᓄᑦ 

ᐃᓚᒋᔭᐅᓂᐊᖅᑐᑦ ᐊᑑᑕᐅᓛᕈᒪᔪᓄᑦ ᐸᕐᓇᑕᓄᑦ ᐱᓕᕆᕕᒃᓴᒨᖓᔪᑦ. 

 

a) ᕿᖓᐅᒻᒥ ᑐᓚᒃᑕᕕᒃᓴᖅ, ᐊᑐᑕᐅᓛᖅᑐᑦ ᕿᖓᐅᒻᒥ ᑐᓚᒃᑕᕕᒃᓴᒧᑦ ᐊᒻᒪᓗ ᐊᖁᑎᓕᐅᖅᕕᒃᓴᒧᑦ 

ᐃᓂᒃᓴᖅ ᒪᑯᐊ ᐃᓚᒋᔭᑦ ᑕᒪᒃᑯᓄᖓᖓᔪᓄᑦ: 

ᐃᓂᒋᔭᐅᓪᓚᕆᓛᖅᑐᖅ ᐊᒻᒪᓗ ᓴᓇᕐᕈᑎᖃᕝᕕᐅᓗᓂ ᐊᑑᑕᐅᔪᓄᑦ ᒪᑯᓄᖓᖓᔪᓄᑦ ᐅᓯᓕᖅᑐᖅᕕᐅᓗᓂ 

ᐊᒻᒪᓗ ᓂᐅᕋᐃᕕᐅᖃᑦᑕᕐᓗᓂ ᐃᒪᕕᒃᑯᑦ ᐅᒥᐊᕐᔪᐊᑦ ᐅᓯᔨᓄᑦ; ᐄᒐᖓᕕᐅᖃᑦᑕᓛᖅᑐᖅ ᐅᓯᔨᓄᑦ ᐊᒻᒪᓗ 

ᐃᒪᕕᐅᑉ ᐃᖄᓂᒃ ᓴᓕᒍᕐᓗᑎᒃ ᑕᒪᒃᑯᓄᖓᖓᓂᒃ ᐊᐅᓚᑦᓯᓗᑎᒃ; ᐅᖅᓱᐊᓗᖕᓂᒃ ᓂᐅᕋᐃᕖᑦ, ᐊᖁᑎᖏᑦ 

ᓱᕐᓗᓖᑦ, ᐅᖅᓱᐊᓗᒃᔪᐊᒃᑯᕕᒃ, ᐅᖅᓯᖅᑐᐃᕕᐅᓪᓗ ᐃᓂᖓ; ᑭᓱᑐᐃᓐᓇᕐᓂᒃ ᐅᓯᔭᒃᓴᓕᕆᔩᑦ ᕿᓚᒥᒃᑯᑦ 

ᐊᒻᒪᓗ ᐊᑯᓂ ᐊᑑᑕᐅᕙᓛᖅᑐᑦ ᓂᐅᕋᐃᕖᑦ ᓄᓇᒨᖃᑦᑕᓄᑦ; ᖃᓄᐃᑦᑐᑐᐃᓐᓇᐃᑦ ᐊᓯᔭᐅᕙᒃᑐᓂᒃ 

ᐊᐅᓚᑦᓯᒍᑎᑦ ᐊᑐᖃᑦᑕᖅᑐᓄᑦ ᐃᖏᕐᕋᓲᓂᒃ ᒪᑯᓂᖓᓗ ᓂᐅᕋᐃᔾᔪᑏᑦ ᕿᕕᐊᕋᐅᑎᓖᑦ, ᐅᓯᓕᖅᑐᐃᕖᑦ, 

ᐅᓯᔩᓪᓗ ᓄᓇᓯᐅᑎᑦ ᐅᖁᒪᐃᑦᑐᖅᓯᐅᑎᑦ; ᐊᐅᓚᑦᓯᕖᓪᓗ ᐊᒻᒪᓗ ᐋᕿᒃᓯᒪᔾᔪᑎᖏᑦ ᐊᓪᓚᒃᕖᑦ; ᐊᓯᓂᓕ 

ᐱᓕᕆᔾᔪᑏᑦ ᐊᒻᒪᓗ ᐊᑐᐃᓐᓇᐅᑎᑦᓯᒍᑏᑦ ᐱᓕᕆᔾᔪᑎᓂᒃ ᐱᔨᑦᓯᕋᐅᑎᓂᒃ, ᒪᑯᐊ ᐃᓚᒋᔭᐅᓪᓗᑎᒃ 

ᓯᓂᒃᕕᐅᕙᒃᑐᑦ ᐃᒡᓗᕈᓯᕆᔭᑦ ᐊᒻᒪᓗ ᒥᑦᑕᖅᕕᒃ; ᑕᕆᐅᖏᔭᐃᕕᒃ ᐱᓕᕆᕕᒃ; ᐊᖁᑎᓕᕆᐊᑦ; 

ᐊᒃᑕᑯᓕᕆᔾᔪᑎᑦ ᐊᒻᒪᓗ ᐃᒥᕐᒥᒃ ᐊᑐᖅᑕᐅᓂᑯᓂᒃ ᐊᒃᑕᑯᓕᕆᔾᔪᑎᑦ, ᐊᒃᑕᖅᕕᓕᕆᔾᔪᑏᓪᓗ; 

ᐊᐅᓚᐅᓯᖅᕕᒡᓗ ᐃᑯᒪᖃᐅᒻᒥᒃ. 

 

b) ᕿᖓᐅᒻᒥ ᑐᓚᒃᑕᕕᒃᓴᖅ, ᐃᓂᒃᓴᖓ ᐱᓕᕆᕕᒃ ᓴᓇᔭᐅᓛᖅᑐᖅ ᐅᑯᓄᖓ Sabina-ᑯᓐᓄᑦ ᒪᑯᐊ 

ᐃᓚᒋᔭᐅᓪᓗᑎᒃ: 

ᓯᖃᓪᓕᓯᒪᔭᓂᒃ ᓄᓇᓯᐅᑦ ᐃᒃᑕᕆᒃᑐᖅᓯᐅᒻᒧᑦ ᐅᓯᓕᖅᑐᐃᕕᒃ, ᓂᐅᕋᐃᕕᒃ, ᐃᕐᕈᐃᕕᒃ; ᓯᖃᓪᓕᓯᒪᔪᓂᒃ 

ᓄᐊᑦᓯᕕᒃ, ᐃᖏᕐᕋᔪᒃᑯᑦ ᐱᕙᓪᓕᐊᓲᑦ, ᓴᓗᒻᒪᖅᓴᐃᒍᑎᑦ ᐊᒻᒪᓗ ᐅᒥᐊᕐᔪᐊᒧᑦ ᐅᓯᓕᖅᑐᐃᒍᑎᑦ; 

ᓯᖃᓪᓕᓯᒪᔪᓂᒃ ᐱᔪᓂᒃ ᐳᔪᕐᓗᐃᔭᐅᑎᑦ; ᖄᒥᑦᓯᕕᒃᓴᖅ ᓄᐊᑕᐅᓯᒪᔪᓂᒃ ᐊᒻᒪᓗ ᓴᓗᒻᒪᖅᓴᐃᕕᒃ; 

ᐊᒻᒪᓗᖃᐃ ᐃᓚᒋᔭᐅᒃᑲᓐᓂᕋᔭᖅᑐᖅ ᓯᕐᓗᐊᒃᑯᕕᒃᓴᑲᓐᓂᖅ ᐃᓂᒃᓴᖅ ᐅᓯᓕᐅᔾᔭᐅᔪᒃᓴᒫᓄᑦ 

ᐅᔭᕋᓐᓂᐊᖅᕕᖕᒧᑦ. 

 
c) ᐊᐅᓚᑦᓯᒍᑏᑦ ᐱᓕᕆᔾᔪᑏᑦ ᐊᒻᒪᓗ ᐅᓯᒍᑏᑦ ᒪᑯᐊ ᐃᓚᒋᔭᐅᓪᓗᑎᒃ: 

ᐅᒥᐊᕐᔪᐊᒃᑯᑦ ᐊᒻᒪᓗ ᓇᓪᓕᐊᒃᑯᑐᐃᓐᓇᖅ ᐊᖁᑎᖃᖃᑦᑕᕐᓗᑎᒃ; ᐊᐅᓚᑦᓯᔾᔪᑎᑦ ᓴᓇᕐᕈᑏ, ᓱᓇᒃᑯᑖᓂᒡᓗ; 

ᐊᑐᖃᑦᑕᑐᐃᓐᓇᕆᐊᖃᓛᕐᒥᔪᑦ ᓯᑯᓂᒃ ᓯᖁᑦᑎᕆᓲᓂᒃ ᐊᐅᓚᑦᓯᔾᔪᑎᖃᓪᓗᑎᒃ. 

d) ᐅᑭᐅᖑᑎᓪᓗᒍ ᐊᖁᑦ ᕿᖓᐅᒻᒨᖓᔪᖅ ᐊᖁᑦ ᐅᕗᖓᖓᔪᖅ �ᑭᑦ ᑰᖓᓂ ᐅᔭᕋᓐᓂᐊᖅᕕᖕᒥ 

ᒪᑯᓄᖓᖓᔪᑦ ᐃᓚᒋᔭᐅᓗᑎᒃ: 

ᓄᓇᓕᕆᓗᑎᒃ, ᓴᒡᒐᖃᑦᑕᕐᓗᑎᒃ ᓄᓇᒥᒃ, ᒪᓂᖃᒃᓴᐃᖃᑦᑕᕐᓗᑎᒃ ᓄᓇᒥᒃ; ᐃᒦᔭᐃᖃᑦᑕᕐᓗᑎᒃ, 

ᖃᓄᑐᐃᓐᓇᕐᓗ ᐊᐅᓚᑦᓯᖃᑦᑕᕐᓗᑎᒃ ᑕᒪᒃᑯᓄᖓᖓᔪᓄᑦ; ᐃᒫᒍᑦ ᐊᖅᑯᑏᑦ ᐃᑳᖅᕕᐅᕙᒃᑐᑦ ᓇᒧᖔᔪᓄᑦ; 

ᑰᑦ ᓇᓪᓕᐊᓄᑦ ᓴᖑᑎᖃᑦᑕᕐᓗᒋᑦ ᐊᒻᒪᓗ ᓇᓪᓕᐊᒃᑯᑐᐃᓐᓇᖅ ᐊᑑᑎᓂᖃᕈᓐᓇᕐᓗᑎᒃ ᐃᒥᓕᕆᔾᔪᑎᓂᒃ; 

ᓱᕐᕋᐃᕙᒡᓗᑎᒃ ᐃᒥᕐᒨᖓᔪᓂᒃ; ᐊᒻᒪᓗ ᕿᓚᒥᒃᑯᑦ ᐊᓯᓂ ᓄᓇᓕᒋᔭᐅᑲᐃᓐᓇᖃᑦᑕᖅᑐᑦ ᐊᑐᖅᑕᐅᓗᑎᒃ 

ᓴᓇᑎᓪᓗᒋᑦ ᐊᖁᑎᒃᓴᒥᒃ. 

 
e) ᖃᖓᓕᒫᖅ ᐊᖁᑎᒃᓴᖅ ᐅᕗᖓᖓᔪᖅ ᓇᐃᑦᑐᖅ ᐊᖁᑦ Hackett River-ᐅᑉ ᐅᔭᕋᓐᓂᐊᖅᕕᐊᓄᑦ 

ᐅᑭᐅᒥ ᐊᖁᑕᐅᕙᒡᓗᓂ ᑭᖓᐅᒻᒨᖓᔪᖅ ᒪᑯᓄᖓᖓᔪᑦ ᐃᓚᒋᔭᐅᓗᑎᒃ: 

ᓴᒡᒐᕐᓗᑎᒃ ᓇᓪᓕᐊᒃᑯᑐᐃᓐᓇᖅ ᐊᑑᑕᐅᔪᓐᓇᖅᑐᑦ; ᐃᒪᖏᑦ ᐊᓯᐊᓄᑦ ᑰᓕᖅᑎᑕᐅᓗᑎᒃ ᐅᕝᕙᓗᑭᐊᖅ 

ᓱᕐᕋᑦᑕᐅᓗᑎᒃ ᐃᓂᖏᑦ; ᖃᓄᑐᐃᓐᓇᖅ ᐊᐅᓚᑦᓯᒍᑎᑦ; ᐃᒪᐃᔭᐃᓂᖅ ᑕᒪᒃᑯᓄᖓᖓᔪᓄᑦ ᐊᐅᓚᑦᓯᒍᑏᑦ; 

ᐃᒪᕕᒃᑰᖃᑦᑕᓛᖅᑐᑦ ᓇᐅᒃᑯᑦ ᐃᑳᖃᑦᑕᖅᑐᓄᑦ; ᑰᑦ ᐊᓯᐊᓄᑦ ᑰᓕᖅᑎᑕᐅᓗᑎ ᐊᒻᒪᓗ ᖃᓄᑐᐃᓐᓇᖅ 

ᐃᒥᓕᕆᔾᔪᑎᑦ ᐊᑐᖅᑕᐅᓗᑎᒃ; ᓱᕐᕋᐃᒍᑎᑦ ᐃᒥᕐᒨᖓᔪᓂᒃ; ᕿᓚᒥᒃᑯᑦ ᐊᓯᓂ ᓄᓇᓕᒋᔭᑦ ᓴᓇᔪᓄᑦ 

ᐊᖁᒻᒥᒃ. 

 
f) ᐅᕙᓂ Hackett River-ᒥ ᒥᕝᕕᒃ, ᐃᓚᒋᔭᐅᓗᑎᒃ ᒪᑯᓄᖓᖓᔪᑦ: 

ᐃᒫᒃ ᑕᑭᓂᓕᒃ 2000 m ᒥᕝᕕᒃ ᖃᖓᑕᔫᓄᑦ; ᓴᓇᔩᑦ ᓴᓇᔪᑦ ᐊᓯᓂ; ᐅᖅᓱᐊᓗᖃᐅᒻᒥᒃ, ᐊᐅᓚᐅᑎᑦ; 

ᐃᒥᖅᑕᕕᒃᓴᖓᓐᓂᒃ; ᐊᒃᑕᑯᖃᐅᑦ ᐃᒥᕐᒥᒃ ᓴᓗᒻᒪᖅᓴᐃᒍᑎᓕᒃ; ᐃᓘᓐᓇᑎᒃ ᐃᒫᒍᑦ ᐊᖁᑎᓕᕆᔾᔪᑎᑦ 

ᐃᑲᔪᕈᑎᑦ ᐊᒻᒪᓗ ᒪᑭᒪᑦᓯᕖᑦ ᐱᓕᕆᕖᑦ. 

 
g) ᐅᕙᓂ Hackett River-ᒥ ᐅᔭᕋᓐᓂᐊᖅᕕᒃ ᒪᑯᓄᖓᖓᔪᑦ ᐃᓚᒋᔭᐅᑎᓪᓗᒋᑦ: 

ᐅᕙᓃᑦᑐᖅ East Cleaver-ᒥ (ᐃᑎᖅᓴᓕᐊᒥᓂᖅ ᓯᓚᒻᒧᐊᖓᓛᖅᑐᖅ ᐊᒻᒪᓗ ᓄᓇᐅᑉ ᐃᓗᐊᓂ 

ᐅᔭᕋᒃᓴᖅᓯᐅᕐᓗᑎᒃ); ᐅᑯᓇᓂ ᐅᔭᕋᒃᓴᖅᓯᐅᓪᓚᕆᓛᖅᑐᑦ (ᓯᓚᒻᒧᐊᖓᔪᒥ ᐃᑎᖅᓴᓕᐊᒥᓂᕐᒥ ᐊᒻᒪᓗ 

ᓄᓇᐅᑉ ᐃᓗᐊᓂ);  ᐅᕙᓂ Boot Lake-ᒥ (ᐅᔭᕋᓐᓂᐊᕐᓗᑎᒃ ᓄᓇᐅᑉ ᐃᓗᐊᓂ); ᖁᐊᖑᐃᓐᓇᖅᑐᒥᒃ 

ᓄᓇᓕᕆᔾᔪᑎᑦ ᐊᑐᖅᑕᐅᓗᑎᒃ; ᐅᔭᖃᓂᒃ ᓯᖃᓪᓖᕕᒃ; ᐊᐅᓚᐅᑎᖃᕝᕕᒃ; ᐅᔭᕋᒃᓴᖅᓯᐅᖅᕕᖕᒥ ᐊᖁᑎᑦ 

ᐊᒻᒪᓗ ᐱᓕᕆᔾᔪᑏᑦ; ᐅᔭᖃᑦ ᐲᔭᖅᑕᐅᓂᑯᑦ ᐱᑕᓖᑦ ᐃᓂᖃᓪᓗᑎᒃ; ᓄᓇᔭᐃᑦ ᐲᔭᖅᑕᐅᓂᑯᑦ 

ᐃᓂᖃᓪᓗᑎᒃ; ᐅᔭᖃᑦ ᒫᓂᕿᔪᑦ ᐲᔭᖅᑕᐅᓂᑯᑦ ᐃᓂᖃᓪᓗᑎᒃ; ᐃᕐᕈᐃᒍᑎᒥᓃᑦ ᐊᒃᑕᑯᑦ ᐃᓂᖃᓪᓗᑎᒃ; 

ᓱᓪᓗᓖᑦ ᐅᔭᕋᒃᓴᓕᕆᔾᔪᑎᒥᓃᑦ ᐊᖁᑎᖏᑦ ᐊᒻᒪᓗ ᑐᐊᕕᕐᓇᖅᑐᖃᑳᓪᓚᓂᖅᐸᑦ ᐃᓂᒃᓴᖅ ᐊᓯᐊᓄᑦ 

ᑰᒐᔭᖏᒻᒪᑦ ᖄᒥᓪᓗᓂ; ᐃᒥᖅ, ᐊᒃᑕᑯᑦ, ᐃᖅᑲᖓᓂᓗ ᑭᕕᓯᒪᔪᒃᑯᕕᑦ ᐋᕿᒃᓯᒪᔭᖅ; ᐃᒪᖃᕝᕕᖓᑦ 

ᓴᓇᓯᒪᔪᖅ; ᐊᓯᓂ ᓄᓇᓖᑦ; ᐃᒡᓗᔪᐊᑦ; ᓂᐅᕋᐃᕕᒃ ᓄᓇᒥ; ᖁᒃᑕᑯᑕᓕᒃ ᐊᒻᒪᓗ ᓴᓗᒻᒪᖅᓴᐃᕕᒃ 

ᖁᒃᑕᑯᓂᒃ; ᓯᑎᔫᑎᓂᒃ ᐊᒃᑕᑯᖃᐅᑦ; ᓄᓇᓕᕆᕕᕕᓂᖅ; ᓄᓇᔭᑦ ᐃᓂᖓᑦ ᐲᔭᖅᑕᐅᓂᑯᑦ; ᐃᑭᑦᓯᕕᒃ; 

ᐅᖅᓱᐊᓗᒃᑯᕕᒃ ᐊᒻᒪᓗ ᐅᖅᓯᖅᑐᐃᕕᒃ; ᖄᖅᑎᑕᒐᒃᓴᔭᓂᒃ ᐋᕿᒃᓱᕕᒃ ᐊᒻᒪᓗ ᐴᖃᐃᕕᒃ ᐊᒻᒪᓗ ᐃᓂᖓᑦ 

ᖄᖅᑎᑕᒐᒃᓴᑦ ᐊᒻᒪᓗ ᑕᒪᒃᑯᓄᖓᖓᔪᓄᑦ ᐱᔪᓐᓇᕈᑎᑦ ᐃᓚᖃᓪᓗᓂ “ᓚᐃᓴᓂᒃ ᐱᓕᕆᕕᖕᒥ”  

ᐃᓂᖃᕆᐊᖃᒻᒪᑕ ᐃᖕᒥᑰᖅᑐᓂᒃ ᐅᔭᕋᓐᓂᐊᖅᕕᖕᒥ ᓇᓗᓇᐃᔭᖅᓯᒪᔭᓂᒃ ᒪᓕᒃᑐᓂᒃ ᖄᖅᑎᑦᓯᒍᑎᓂᒃ 

ᐱᖁᔭᖅᑎᒍᑦ; ᑐᐊᐸᒃᑕᖅᕕᒃ ᐊᒻᒪᓗ ᓴᒡᒐᖅᕕᒃ ᑕᒪᒃᑯᓄᖓᖓᔪᓂᒃ; ᐱᓕᕆᕕᒃ; ᑰᑦᑐᑦ ᑰᓕᖅᑎᑕᐅᓯᒪᔪᑦ 

ᐊᓯᐊᓄᑦ ᓴᖑᑎᑕᐅᓯᒪᔪᑦ ᐊᒻᒪᓗ ᓇᓪᓕᐊᒃᑯᑐᐃᓐᓇᖅ ᑕᒪᒃᑯᓄᖓᖓᔪᓄᑦ ᐊᑑᑕᐅᔪᓐᓇᖅᑐᑦ 

ᐃᒥᓕᕆᔾᔪᑎᑦ; ᐊᒻᒪᓗ ᐊᓯᐊᓅᖃᑦᑐᑦ ᐃᒦᑦ ᑰᒃᑐᒃᑯᑦ. 

 
h) ᐅᔭᖃᓂᒃ ᓴᒡᒐᖅᕕᒃ, ᒪᑯᓄᖓᖓᔪᓂᒃ ᐃᓚᖃᑦᑎᓪᓗᒍ: 

ᐅᔭᕿᕆᕕᒃ ᐱᓕᕆᔾᔪᑎᒃᓴᓂᒃ, ᑐᐊᐸᒃᑕᖅᕖᑦ ᐃᑎᖅᓴᐃᑦ, ᐅᔭᖃᓂᒃ ᐊᑐᖅᑕᐅᓂᐊᖏᑦᑐ ᐃᖕᒥᒃᑯᑦ 

ᐃᓂᓖᑦ; ᓴᓇᕐᕈᑎᑦ, ᐊᐅᓚᑦᓯᔾᔪᑎᓪᓗ ᐅᔭᖃᓂᒃ ᐲᔭᐃᔾᔪᑎᑦ, ᓴᒡᒐᕈᑎᑦ, ᓯᖃᓪᓖᔾᔪᑎᑦ; ᖃᓕᕇᑦ 

ᓄᐊᓯᒪᔭᑦ; ᐊᖅᑯᑕᐅᔪᓐᓇᖅᑐᑦ ᐊᖅᑯᑏᑦ; ᐅᔭᖃᑦ ᐊᑐᖅᑕᐅᔾᔮᖏᑦᑐᑦ ᓴᓂᖅᕙᖅᓯᒪᔭᑦ, ᓴᓃᓪᓗ. 

 

3) ᖃᓄᐃᑦᑐᑦ ᐊᑑᑕᐅᓛᕈᒪᔪᑦ  

 
ᖃᓄᖅ ᐊᑐᖅᑕᐅᓛᕈᒪᔪᑦ ᐊᕙᑎᓕᕆᔾᔪᑎᓅᖓᔪᓂᒃ ᕿᒥᕐᕈᒍᑎᒃᓴᑦ ᐅᔾᔨᖅᑑᑕᐅᓛᖅᑐᑦ ᓱᕐᕋᐃᑐᐃᓐᓇᕆᐊᓖᑦ ᐱᔪᑦ 

ᐱᓕᕆᕕᒃᓴᒥᒃ ᑎᑎᕋᖅᓯᒪᔭᑦ ᐅᕘᓇ ᐊᓪᓚᒃᓯᒪᔪᑦ ᐃᓚᖓᓃᑦᑐᑦ Section 2 ᖁᓛᓂ, (ᐱᔾᔪᑕᐅᔪᑦ a-h) 

ᐊᕙᑎᓕᕆᔾᔪᑎᓅᖓᔪᑦ, ᒪᑯᓄᖓᖓᔪᑦ ᖃᓄᑎᒋ ᐅᖓᓯᖕᓂᓖᑦ ᐊᒻᒪᓗ ᖃᓄᑎᒋ ᐊᑯᓂᐅᑎᒋᔪᒥᒃ ᕿᓚᒥᒃᑯᓪᓗᑭᐊᖅ 

ᐊᑑᑕᐅᕙᖕᓂᐊᖅᑐᑦ ᖃᖓᐅᑎᓪᓗᒍ ᐅᔾᔨᖅᑑᑎᑦ. 

 

ᒪᑯᓄᖓᖓᔪᓪᓗ, ᖃᓄᐃᑦᑐᑦ ᐊᑑᑕᐅᓛᕈᒪᔪᑦ ᐊᒻᒪᓗ ᖃᓄᐃᑦᑐᑦ ᑭᖑᕐᖓᒍᑦ ᓴᕿᐊᓛᖅᑐᑦ ᖃᐅᔨᓴᖅᑕᐅᓗᑎᒃ 

ᓴᕿᐊᔪᑦ ᓴᓇᔪᖃᑦᑎᓪᓗᒍ, ᐊᐅᓚᑦᓯᔪᖃᑦᑎᓪᓗᒍ, ᐋᕿᒋᐊᕆᔪᖃᑦᑎᓪᓗᒍ, ᒪᑐᔭᐅᓕᖅᐸᑦ, ᕿᒪᒃᑕᐅᓕᖅᐸᑦ, 

ᓴᓗᒻᒪᓴᖅᑕᐅᓕᖅᐸᓪᓗ ᑕᒪᒃᑯᐊ ᐃᓘᓐᓇᑎᒃ ᐱᓕᕆᐊᒃᓴᓕᕆᔾᔪᑎᓅᖓᔪᐃᓐᓇᐃᑦ ᐊᕙᑎᓕᕆᓂᕐᒨᖓᔪᓂᒃ ᐱᔾᔪᑎᓖᑦ 

ᐅᑯᐊ ᐊᑕᓃᑦᑐᑦ ᐊᓪᓚᒃᓯᒪᔪᑦ. 

 
a) ᓯᓚᑐᐃᓐᓇᕐᒨᖓᔪᑦ, ᒪᑯᓄᖓᖓᔪᓪᓗ ᓯᓚᐅᑉ ᓱᕐᕋᐸᓪᓕᐊᓂᖓᓂᒃ ᐱᔾᔪᑎᓖᑦ, ᓯᓚ 

ᐊᓂᖅᑎᕆᕕᒋᕙᒃᑕᕗᑦ ᖃᓄᐃᑦᑑᓂᖓ, ᑐᓴᖅᓴᐃᓪᓗ ᐱᔪᑦ ᐱᓕᕆᔪᓂᒃ; 

b) ᑰᓕᕆᔾᔪᑎᑦ ᓄᓇᒥ ᐊᒻᒪᓗ ᑕᒪᒃᑯᓂᖓ ᖃᐅᔨᓴᕈᑎᑦ; 

c) ᓄᓇᐅᑉ ᐃᓗᐊᒍᑦ ᐃᒦᑦ ᖃᓄᐃᑦᑑᓂᖏᑦ; 

d)    ᓄᓇᐅᑉ ᖄᖓᓂ ᐃᒥᖅᑕᓖᑦ ᐊᒻᒪᓗ ᐃᖃᖏᑦ ᖃᓄᐃᑦᑑᒻᒪᖔᑕ; 

e) ᐃᒥᑦᓯᐊᕙᖕᒥ ᐆᒪᔪᕈᓗᐃᑦ (ᒪᑯᐊ ᐃᓚᒋᔭᐅᓗᑎᒃ ᐃᖃᓗᐃᑦ ᓇᓗᓇᐃᔭᖅᓯᒪᔭᑦ ᐃᖃᓗᓕᕆᔾᔪᑎᒃᑯᑦ 

ᐱᖁᔭᖅᑎᒍᑦ) ᐊᒻᒪᓗ ᐃᖃᓗᓖᑦ; 

f) ᐃᒪᕕᐅᑉ ᐃᒪᖓ ᑕᕆᐅᖅ ᐊᒻᒪᓗ ᐃᖃᖓ ᖃᓄᐃᑦᑑᒻᒪᖔᖅ; 

g) ᑕᕆᐅᒻᒥᐅᑕᑦ ᐃᖃᓗᐃᑦ ᐊᒻᒪᓗ ᐃᖃᓗᓖᑦ; 

h) ᐳᐃᔩᑦ ᐃᒪᕐᒥᐅᑕᑦ ᐊᒻᒪᓗ ᑕᕆᐅᒻᒥᐅᑕᑦ ᓇᒦᑦᑐᑦ; 

i) ᐆᒪᔪᑦ ᐊᒻᒪᓗ ᐆᒪᔪᖅᑕᓖᑦ; 

j) ᓄᓇᐅᑉ ᖃᓄᐃᑦᑑᓂᖓ ᐊᒻᒪᓗ ᐃᔾᔪᐃᑦ ᓄᓇᔭᐃᑦ; 

k) ᓄᓇᒥ ᐱᕈᖅᑐᑦ; 

l) ᐃᓄᖕᓅᖓᔪᑦ ᐊᒻᒪᓗ ᓄᓇᒥᐅᑕᑦ ᐱᕈᑦᓯᐊᖃᑦᑕᕐᒪᖔᑕ ᖃᓄᐃᒻᒪᖔᑕ; 

m) ᐃᓄᓯᕐᓅᖓᔪᑦ ᐊᒻᒪᓗ ᑮᓇᐅᔾᔭᒃᓴᐅᑎᓅᖓᔪᑦ ᐊᓐᓇᐅᒪᐅᑎᑦ; 

n) ᐃᑦᑕᕐᓂᑕᑦ ᐊᑐᐃᓐᓇᑦ;  

o) ᐊᓯᖏᑦ ᖃᓄᑐᐃᓐᓇᖅ ᐱᔾᔪᑕᐅᔪᑦ; 

p) ᐊᑕᐅᑦᓯᒃᑰᓚᔪᑦ ᐱᓕᕆᐊᑦ ᓱᕐᕋᐃᓲᖑᓂᖏᑦ;  

q) ᐱᕈᓗᐊᕿᔪᖃᑉᐸᑦ ᐊᒻᒪᓗ ᐱᓕᕆᔾᔪᑎᑦ ᓯᖁᒥᓯᒪᑎᓪᓗᒋᑦ; 

r) ᓄᓇᐅᑉ ᑭᒡᓕᖓᓅᖓᔪᑦ ᐱᓕᕆᕕᐅᑉ ᖃᓄᐃᑦᑐᑦ; 

s) ᐃᓕᖁᓯᕐᓅᖓᔪᑦ ᖃᐅᔨᒪᔭᑦ; ᐊᒻᒪᓗ, 

t) ᖃᓄᖅ ᐱᕙᓪᓕᐊᔭᑦ ᖃᐅᔨᓴᖅᑕᐅᓂᖏᑦ ᐊᒻᒪᓗ ᑭᖑᕐᖓᒍᑦ ᐱᓕᕆᕕᐅᒍᓐᓃᖅᐸᑦ ᖃᐅᔨᓴᖅᑕᑦ. 

 
 
 

 
 


